
O‘ZBEKISTON PREZIDENTI 
TURKIYA DELEGATSIYASINI QABUL QILDI

O‘zbekiston Respublikasi Prezidenti Shavkat Mirziyoyev 12-sentabr kuni 
Turkiya Respublikasining tashqi ishlar vaziri Hakan Fidan, ichki ishlar vaziri 

Ali Yerlikaya va Milliy razvedka xizmati direktori Ibrohim Qalindan iborat 
delegatsiyani qabul qildi.

PARIJ SHAHRIDA BO‘LIB O‘TGAN XVII YOZGI PARALIMPIYA 
O‘YINLARIDA YUKSAK NATIJALARGA ERISHGAN SPORTCHI VA 
MURABBIYLARDAN BIR GURUHINI MUKOFOTLASH TO‘G‘RISIDA

BUYUK QOMUSIY OLIM VA MASHHUR DAVLAT 
ARBOBI MIRZO ULUG‘BEK TAVALLUDINING 

630 YILLIGINI KENG NISHONLASH TO‘G‘RISIDA

O‘zbekiston Respublikasi Prezidentining 
f a r m o n i

O‘zbekiston Respublikasi Prezidentining 
q a r o r i

Oʻzbek xalqining buyuk qomusiy olimi, 
Temuriylar davlatining mashhur hukmdori 
Muhammad Taragʻay Mirzo Ulugʻbek 
oʻzining boy ilmiy-maʼrifiy merosi hamda 
mislsiz bunyodkorlik faoliyati bilan yurtimiz 
taraqqiyoti va jahon sivilizatsiyasi rivojiga 
beqiyos hissa qoʻshgan ulkan tarixiy 
siymodir.

Oʻrta asrlarda ona zaminimizda yuzaga 
kelgan ikkinchi Uygʻonish davrining 
yorqin namoyandasi hisoblangan Mirzo 
Ulugʻbek uzoq yillar oʻz saltanatini 
adolat va insonparvarlik gʻoyalari 
asosida boshqarish va keng koʻlamli 
bunyodkorlik ishlarini amalga oshirish 
bilan birga ilm-fan, madaniyat va sanʼat 
sohalarini yuksaltirishga alohida eʼtibor 
qaratdi. Uning tashabbusi va homiyligi 
ostida koʻplab madrasalar, maktablar, 
kutubxonalar, masjidlar, karvonsaroylar, 
koʻpriklar hamda soʻlim bogʻlar barpo 
etildi. Natijada oʻlkamiz har tomonlama 
taraqqiy etib, Sharqdagi yirik madaniyat va 
ilm-fan diyoriga aylandi.

Mirzo Ulugʻbek matematika, fizika, tarix, 
meʼmorchilik sohalarida ulkan natijalarni 
qoʻlga kiritdi. Buyuk alloma, ayniqsa, 
Samarqand shahridagi oʻzi bunyod ettirgan 
rasadxonada amalga oshirgan keng qamrovli 
ilmiy tadqiqotlari va kashfiyotlari bilan 
jahon astronomiya fanining rivojida tub 
burilish yasadi. Ulugʻ vatandoshimizning ana 
shunday izlanishlari natijasida yuzaga kelgan 
“Ziji jadidi Koʻragoniy” asari hozirgi paytda 
ham yulduzlar ilmi sohasida dunyodagi eng 
buyuk asarlardan biri sifatida eʼtirof etilib, 

olimlar tomonidan katta qiziqish bilan 
oʻrganilmoqda.

Mustaqillik yillarida Mirzo Ulugʻbekning 
hayoti va faoliyatini har tomonlama oʻrganish 
va ommalashtirish maqsadida koʻplab 
tadqiqotlar, mahalliy va xalqaro miqyosda 
ilmiy-amaliy anjumanlar muntazam oʻtkazib 
kelinmoqda. Uning davrida bunyod etilgan 
meʼmoriy obidalarni asrab-avaylashga 
alohida ahamiyat qaratilmoqda.

Bugungi kunda yurtimizdagi koʻplab aholi 
yashash maskanlari, taʼlim muassasalari, 
poytaxtimizdagi yirik tuman Mirzo Ulugʻbek 
nomi bilan ataladi. Mamlakatimiz va xorijda 
olimning muazzam haykallari oʻrnatilgan.

Buyuk ajdodimiz asarlarining milliy 
va umuminsoniy mazmun-mohiyatini, 
ularning yosh avlod intellektual va maʼnaviy 
salohiyatini oshirish va shu asosda Yangi 
Oʻzbekistonning munosib bunyodkorlari 
etib tarbiyalash borasidagi beqiyos oʻrni 
va ahamiyatini inobatga olib hamda 
Mirzo Ulugʻbek ilmiy-maʼrifiy merosini 
mamlakatimiz va xalqaro miqyosda yanada 
chuqur oʻrganish va targʻib etish maqsadida:

1. Oliy taʼlim, fan va innovatsiyalar 
vazirligi, Fanlar akademiyasi, Mirzo 
Ulugʻbek nomidagi Oʻzbekiston Milliy 
universiteti, Samarqand viloyati hokimligi 
hamda keng jamoatchilikning 2024-yilda 
Samarqand shahrida Mirzo Ulugʻbek 
tavalludining 630 yilligini keng nishonlash 
toʻgʻrisidagi taklifi maʼqullansin.

2. Mirzo Ulugʻbek tavalludining 
630 yilligiga bagʻishlangan tadbirlarga 
tayyorgarlik koʻrish va uni oʻtkazish boʻyicha 

tashkiliy qoʻmita ilovaga muvofiq tarkibda 
tuzilsin.

3. Tashkiliy qoʻmita (A.Aripov):
a) bir hafta muddatda Mirzo Ulugʻbek 

tavalludining 630 yilligini nishonlash 
boʻyicha quyidagilarni nazarda tutuvchi 
chora-tadbirlar dasturini masʼul ijrochilar 
va moliyalashtirish manbalarini belgilagan 
holda tasdiqlasin:

mamlakatimizdagi Mirzo Ulugʻbek nomi 
bilan bogʻliq obyektlarni, shu jumladan, Mirzo 
Ulugʻbek sharafiga barpo etilgan yodgorlik 
majmualarini mukammal taʼmirlash va 
ularning hududlarini obodonlashtirish;

alloma ilmiy-ijodiy merosiga mansub 
qoʻlyozma va boshqa madaniy boyliklarni 
restavratsiya qilish, ularni ishonchli saqlash 
uchun zarur sharoit yaratish;

Mirzo Ulugʻbek tavalludining 630 
yilligiga bagʻishlab “Jahon tamadduni 
rivojida Mirzo Ulugʻbek ilmiy-maʼrifiy 
merosining oʻrni va ahamiyati” mavzusida 
ilmiy-adabiy tadbirlar oʻtkazish;

davlat teatrlari va talabalar teatr-
studiyalarida Mirzo Ulugʻbek hayoti va fao
liyatiga oid spektakllar sahnalashtirish;

Mirzo Ulugʻbekning boy merosini 
oʻrganish maqsadida xalqaro miqyosda 
keng koʻlamli ilmiy izlanishlar olib borish 
va ularning natijalarini eʼlon qilish, shu 
mavzuda ilmiy, badiiy-publitsistik asarlar 
yaratish, xorijiy olimlarning asarlarini 
oʻzbek tilida nashr qilish;

Uchrashuv avvalida yuqori martabali 
mehmonlar davlatimiz rahbariga Turkiya 
Prezidenti Rejep Tayyip Erdogʻanning 
samimiy salomi va eng ezgu tilaklarini 
yetkazdilar.

Oʻzbekiston Prezidentining joriy yil 
6-7-iyun kunlari Turkiyaga qilingan rasmiy 
tashrifi chogʻida erishilgan kelishuvlarni 
amalga oshirish doirasida Oʻzbekiston — 
Turkiya keng qamrovli strategik sheriklik 
munosabatlarini yanada mustahkamlash va 

koʻp qirrali hamkorlikni rivojlantirishning 
dolzarb masalalari koʻrib chiqildi.

Bugun ikki davlat vazirlari va idoralari 
rahbarlari oʻtkazgan qoʻshma uchrashuvning 
samarali natijalari yuqori baholandi. Qabul 
qilingan “yoʻl xaritasi”ga muvofiq muntazam 
va tizimli aloqalarni davom ettirish, bunday 
muzokaralar formati va kun tartibini 
kengaytirish muhimligi taʼkidlandi.

Siyosiy muloqotni chuqurlashtirish, 
savdo-iqtisodiy va investitsiyaviy ham

korlik loyihalarini ilgari surish masalalari 
muhokama etildi. Xavfsizlikka zamonaviy 
tahdid va xatarlarga qarshi kurashish 
boʻyicha idoralararo hamkorlikni 
kuchaytirish va qoʻshma tadbirlar 
oʻtkazishga alohida eʼtibor qaratildi.

Shuningdek, mintaqaviy hamkorlik va 
xalqaro tashkilotlar doirasidagi sherik
likning dolzarb jihatlari yuzasidan fikr 
almashildi.

OʻzA

XalQaro forum

BIR MUSHT BO‘LIB  
JIPSLASHAYOTGAN MINTAQA

Qadim kent, ochiq osmon ostidagi muzey — Xiva 
shahrida Markaziy Osiyo davlatlarining ikkinchi 

parlamentlararo forumi oʻz ishini boshladi.
Unda Qozogʻiston, Qirgʻiziston, Tojikiston, 
Turkmaniston va Oʻzbekiston parlamentlari rahbarlari 

va delegatsiyalari, jumladan, yoshlar parlamenti va 
guruhlari, mahalliy davlat hokimiyati vakillik organlari 
masʼullari ishtirok etmoqda.

Bunda parlamentlararo hamkorlik 
ham muhim oʻrin egallayapti

Nuqtayi nazar

U nimasi bilan afzal? 4

Mamlakatimizda jismoniy tarbiya va 
sportni rivojlantirish, xalqimiz oʻrtasida 
sogʻlom turmush tarzini targʻib qilish 
borasidagi alohida xizmatlari, koʻplab 
nufuzli xalqaro musobaqalarda ulkan 
yutuqlarni qoʻlga kiritayotgani, xususan, 
Fransiyaning Parij shahrida boʻlib oʻtgan 
XVII yozgi Paralimpiya oʻyinlarida oʻzining 
azmu shijoati va mahorati, mustahkam 
iroda va jasoratini namoyon etib, Vatanimiz 
tarixida mislsiz natijalarga erishgani, terma 
jamoamiz safida muvaffaqiyatli qatnashib, 
Yangi Oʻzbekistonning jahon miqyosidagi 
shon-shuhratini yuksaltirishga salmoqli 
hissa qoʻshgani hamda yosh avlodni milliy 
gʻurur va vatanparvarlik, sabot-matonat 
ruhida tarbiyalash yoʻlidagi ibratli faoliyati 
uchun quyidagilar mukofotlansin:

“Oʻzbekiston iftixori” 
faxriy unvoni bilan

Yoʻldashev Tolibboy Tojiboy oʻgʻli — 
Yengil atletika boʻyicha Oʻzbekiston milliy 
paralimpiya terma jamoasi aʼzosi

Qurbanova Nurxon Gʻulomjon qizi — 
Yengil atletika boʻyicha Oʻzbekiston milliy 
paralimpiya terma jamoasi aʼzosi

Maʼrufxoʻjayev Qudratilloxon 
Oxunjon oʻgʻli — Yengil atletika boʻyicha 
Oʻzbekiston milliy paralimpiya terma 
jamoasi aʼzosi

Mirzayorova Asila Ubaydulla qizi — 
Yengil atletika boʻyicha Oʻzbekiston milliy 
paralimpiya terma jamoasi aʼzosi

Odilov Yorqinbek Olimbek oʻgʻli — 
Yengil atletika boʻyicha Oʻzbekiston milliy 
paralimpiya terma jamoasi aʼzosi

Sultonov Elbek Ulash oʻgʻli — Yengil 
atletika boʻyicha Oʻzbekiston milliy par
alimpiya terma jamoasi aʼzosi

Toshtemirov Asadbek Umar oʻgʻli — 
Taekvondo boʻyicha Oʻzbekiston milliy 
paralimpiya terma jamoasi aʼzosi

“Oʻzbekiston Respublikasida 
xizmat koʻrsatgan sportchi” 

faxriy unvoni bilan 

Namozov Sherzod Nasimovich — 
Dzyudo boʻyicha Oʻzbekiston milliy par
alimpiya terma jamoasi aʼzosi

Omonov Bobirjon Zoirjon oʻgʻli — 
Yengil atletika boʻyicha Oʻzbekiston milliy 
paralimpiya terma jamoasi aʼzosi

Ibragimov Server Yusufovich — Oʻq 
otish boʻyicha Oʻzbekiston milliy par
alimpiya terma jamoasi aʼzosi

Isaqova Ziyodaxon Abdugʻaffor qizi 
— Taekvondo boʻyicha Oʻzbekiston milliy 
paralimpiya terma jamoasi aʼzosi

Yigitaliyeva Shahinaxon Shokirjon 
qizi — Yengil atletika boʻyicha Oʻzbekiston 
milliy paralimpiya terma jamoasi aʼzosi

Naimova Guljonoy Abdullo qizi — 
Taekvondo boʻyicha Oʻzbekiston milliy par
alimpiya terma jamoasi aʼzosi

Saliyev Doniyor Nurulla oʻgʻli — 
Yengil atletika boʻyicha Oʻzbekiston milliy 
paralimpiya terma jamoasi aʼzosi

Xakimova Kubaro Orifovna — Yengil 
atletika boʻyicha Oʻzbekiston milliy par
alimpiya terma jamoasi aʼzosi

Xodjayeva Kumushxon Saydullo qizi 
— Dzyudo boʻyicha Oʻzbekiston milliy par
alimpiya terma jamoasi aʼzosi

“Oʻzbekiston Respublikasida 
xizmat koʻrsatgan sport ustozi” 

faxriy unvoni bilan 

Amonov Mahmud Mirzoyevich — 
Dzyudo boʻyicha Oʻzbekiston milliy 
paralimpiya terma jamoasi murabbiysi

Umirzoqov Fazliddin Abdulboqiyevich 
— Pauerlifting boʻyicha Oʻzbekiston milliy 
paralimpiya terma jamoasi murabbiysi

Xodjamov Raxmonberdi Djuma
boyevich — Yengil atletika boʻyicha 
Oʻzbekiston milliy paralimpiya terma 
jamoasi murabbiysi

Xudayberganov Sardor Kamilovich — 
Yengil atletika boʻyicha Oʻzbekiston milliy 
paralimpiya terma jamoasi murabbiysi

Forum avvalida Prezidentimiz Shavkat 
Mirziyoyevning tadbir ishtirokchilariga yoʻllagan 
tabrigini Oliy Majlis Senati Raisi Tanzila 
Norboyeva oʻqib eshittirdi.

Xalqimizda qoʻshnining haqqi, degan 
tushuncha bor. Bu haq faqat tansiq taom 
ulashishdan iborat emas. Uning qamrovi ancha 
keng. Yaʼni inson oʻziga nimani ravo koʻrsa, 
farzandiga qanday mehr va tarbiya bersa, 
qoʻshnisiga ham xuddi shunday munosabatda 
boʻladi, degani. Shuning uchun ham uzoqdagi 
qarindoshdan yaqindagi qoʻshni afzal koʻriladi. 
Nimagaki, sinovli kunlarda ham, toʻy va 
bazmlarda ham, avvalo, qoʻshnilar koʻmakka 
yetib keladi. Shu maʼnoda kun sayin dunyo 
qiyofasi, geosiyosiy jarayonlar oʻzgarib 
borayotgan hozirgi davrda yaqin qoʻshnichilik 
munosabatlari juda muhim. 

KREATIV 
IQTISODIYOT



Sharh

Boshlanishi 1-betda

Boshlanishi 1-betda

Konstitutsiyaning 128-moddasiga koʻra, 
ogʻir va oʻta ogʻir jinoyatlar sodir etganlik uchun 
sudning hukmiga koʻra, ozodlikdan mahrum 
etish joylarida saqlanayotgan shaxslar saylovda 
ishtirok etish huquqidan faqat qonunga muvofiq 
hamda sudning qarori asosida mahrum etilishi 
mumkin. Bundan boshqa har qanday hollarda 
fuqarolarning saylov huquqlarini cheklashga 
yoʻl qoʻyilmaydi.

Prezidentimiz joriy yil 28-avgust kuni 
“Oʻzbekiston Respublikasining Jinoyat-
ijroiya kodeksiga mahkumlarning 
huquqlari va qonuniy manfaatlarini 
taʼminlashga qaratilgan oʻzgartirish 
va qoʻshimchalar kiritish toʻgʻrisida”gi 
qonunni imzoladi. 

Unga koʻra, agar ogʻir yoki oʻta ogʻir 
jinoyatlar sodir etganligi uchun ozodlikdan 
mahrum etish joylarida saqlanayotgan 
mahkumlar Oʻzbekiston Prezidenti, Oliy 
Majlis Qonunchilik palatasi, xalq deputatlari 
viloyat, tuman va shahar kengashlari 
deputatlari saylovlari hamda referendumda 
ishtirok etish huquqidan qonunga muvofiq 
va sudning hukmi asosida mahrum etilgan 

boʻlmasa, ular mazkur saylovlarda ishtirok 
etish huquqiga ega ekani mustahkamlandi. 

Mazkur normalar milliy huquq uchun 
mutlaqo yangi normalar hisoblanadi. Sababi, 
eski tahrirdagi Oʻzbekiston Konstitutsiyasiga 
(1992-yil) koʻra, ogʻir va oʻta ogʻir jinoyatlar 
sodir etib, ozodlikdan mahrum etish joylarida 
saqlanayotgan shaxslar saylovda ishtirok eta 
olmagan. 

Kiritilgan oʻzgartirishlarning yana 
bir eʼtiborli jihati shundaki, normada 
mahkumlarning saylovda ishtirok etish 
huquqi 2 ta muhim shart bilan himoyalangan.

Birinchisi, saylovda ishtirok etish huquqi 
faqatgina qonunda belgilangan hollarda 
cheklanishi mumkin. Masalan, kelajakda 
yangi qonun qabul qilish orqaligina aniq bir 
turdagi jinoyatni (masalan, tinchlikka qarshi 
jinoyatlar) sodir etgan shaxslarning saylov 
huquqi cheklanishi mumkin. Shuningdek, 
qonunosti hujjatlar, masalan, turli davlat 
hokimiyati organlarining qarorlari, boshqa 
idoraviy hujjatlar bilan mahkumlarning 
saylov huquqi cheklanishi mumkin emas. 

Ikkinchi kafolat esa bevosita huquq 
va erkinliklarni sud orqali himoya qilish 
instituti bilan bogʻliq. Boshqacha aytganda, 
faqatgina jinoyat ishlari boʻyicha sudning 
qonuniy kuchga kirgan hujjati, yaʼni hukmi 
bilangina ogʻir yoki oʻta ogʻir jinoyat sodir 

etgani uchun ozodlikdan mahrum qilingan 
shaxslar saylovda ishtirok etish huquqidan 
mahrum qilinishi mumkin. Mazkur masala 
sudlar tomonidan belgilangan tartibda chuqur 
oʻrganish asosida, sinchkovlik va individual 
tarzda hal etiladi. 

Yangi qabul qilingan qonun normasining 
yana bir nozik va muhim jihati shuki, unda 
ogʻir yoki oʻta ogʻir jinoyat sodir etgan 
va bu uchun aynan ozodlikdan mahrum 
etilgan shaxslarning huquqlari cheklanishi 
mumkinligi koʻrsatilgan. Bunda xuddi 
shunday ogʻir yoki oʻta ogʻir jinoyat sodir 
etgan, biroq jazoni ijro etish (shu jumladan, 
davolash, tarbiya) koloniyalari, turmalar 
va mahkumlar uchun ixtisoslashgan 
kasalxonalarda saqlanmayotgan mahkum
larning saylovda ishtirok etish huquqi 
cheklanmaydi. Sodda qilib aytganda, misol 
uchun, shaxs garchi oʻta ogʻir jinoyat sodir 
etgan boʻlsa-da, ammo axloq tuzatish ishlari 

jazosini oʻtayotgan boʻlsa, uning saylovda 
ishtirok etish huquqi hech qanday holatda 
cheklanilmaydi. 

Bundan tashqari, tergov hibsxonalari 
yoki izolyatorlarida saqlanayotgan ogʻir 
yoki oʻta ogʻir jinoyat sodir etishda gumon 
qilinuvchilar va ayblanuvchilar ham 
yuqoridagi norma doirasiga tushmaydi va 
ularning saylovda ishtirok etish huquqi hech 
qaysi holatda cheklanishiga yoʻl qoʻyilmaydi. 
Boshqacha aytganda, Konstitutsiya va qonun 
saylov huquqidan mahrum qilish masalasini 

hal etishda maksimal ravishda tor doiradagi 
shaxslarni qamrab olishga harakat qilgan. 

Chetdan qaraganda, shunchaki de
mokratik davlatga xos boʻlgan shaxsning 
navbatdagi huquqi davlat tomonidan 
kafolatlangandek fikr tugʻilishi va bu 
qonunchiligimizda “kafolatlanishi shart 
boʻlgan huquqdek” koʻrinishi mumkin. 
Aslida, bunday emas va mazkur saylov 
huquqi chuqur fundamental va falsafiy 
masalalarga borib taqaladi. Shuningdek, 
bu borada davlatlarning ham turlicha 
yondashuvlari mavjud, Oʻzbekiston 
bu yoʻnalishda eng rivojlangan ayrim 
davlatlardan ham ilgʻorilab ketganining 
guvohi boʻlishimiz mumkin.  

Masalan, qiziq fakt, inson huquqlari 
sohasidagi eng asosiy hujjat — 1948-yildagi 
Inson huquqlari umumjahon deklaratsiyasi 
yoki Yevropa uchun eng asosiy hujjat — 
1950-yildagi Inson huquqlari va asosiy 

erkinliklarini himoya qilish toʻgʻrisidagi 
Yevropa konvensiyasida saylov huquqiga 
oid kafolatlar belgilanmagan. Toʻgʻri, 
keyinchalik 1966-yildagi Fuqarolik va 
siyosiy huquqlar toʻgʻrisidagi xalqaro Pakt 
va Yevropa Konvensiyasiga 1952-yilda 
kiritilgan bayonnomalarda mazkur huquq 
oxir-oqibat oʻz aksini topdi. Lekin nima 
uchun ushbu hujjatlarda saylov huquqi 
belgilanmagani va bu narsa tasodif yoki 
tasodif emasligi kishini oʻylantirishi aniq. 

Mahkumlarning siyosiy huquqlarga, 

jumladan, saylash va saylanish huquqlariga 
ega boʻlish yoki ega boʻlmasligi masalasi 
huquqshunos va faylasuflar oʻrtasida doimo 
bahs-munozara predmeti boʻlib kelgan. 
Jumladan, mashhur ingliz olimi Djon Lokk 
jinoyatchi saylov huquqiga ega boʻlmasligi 
tarafdori boʻlgan. Uning fikricha, garchi 
inson huquqlari oʻz tabiatiga koʻra mavjud 
boʻlsa-da, samarali boshqariladigan davlatni 
shakllantirish uchun fuqarolar davlat bilan 
ijtimoiy shartnoma tuzishi kerak boʻladi. 
Mazkur shartnoma ayrim tabiiy huquqlarga 
nisbatan cheklovlarni belgilay oladi. 
Olimning taʼkidlashicha, jinoyatchi oʻz 
kelib chiqishiga koʻra, bunday shartnomaga 
umuman aloqasi boʻlmaydi. 

Xorijiy tajribani tahlil qilsak, Angliya va 
Irlandiya, shuningdek, AQSHning barcha 
shtatlari (Men va Vermontdan tashqari)da 
ogʻir jinoyatlar uchun ozodlikdan mahrum 
qilingan shaxslar saylovda qatnashish va ovoz 
berish huquqiga ega emasligini kuzatamiz. 
Xuddi shunday Rossiyada ham ozodlikdan 
mahrum qilingan shaxslar saylov huquqidan 
mahrum qilingan. 

Xoʻsh, nima uchun bunday rivojlangan 
davlatlarda mahkumlarning saylov huquqi 
cheklangan boʻlsa-da, Oʻzbekistonda hayotda 
qoqilgan, bilib-bilmay jinoyat sodir etgan 
shaxslarga jiddiy eʼtibor qaratilmoqda, ular 
uchun hattoki saylovda ishtirok etish uchun 
shart-sharoitlar yaratilmoqda?

Bunda gap oʻzbek xalqining kechi
rimliligida ham emas, balki millatning 
insoniyligi bilan bogʻliq. Ozodlikdan mahrum 
etilgan shaxs ham, avvalo, inson, u ham kim 
uchundir ota yoki ona, farzand yoki aka-singil 
maqomidagi shaxsdir. Jinoyat sodir etishi 
uni inson toifasidan boshqa mavjudot turiga 
aylantirib qoʻymaydi. U hanuz har tomonlama 
Oʻzbekiston fuqarosi, jamiyat bir boʻlagining 
aʼzosi boʻlib qoladi. Boshqa fuqarolar kabi 
barcha yuridik huquq va majburiyatlarga ega 
boʻladi, faqatgina erkinlik huquqi maʼlum 
muddatga cheklanadi. Uning ozodlikdan 
mahrum etilishi esa boshqa bir muhim 
tamoyil javobgarlikning muqarrarligini 
soʻzsiz taʼminlash, uni axloqan tuzatish va 
kelajakda yana jinoyat sodir etilishining 
oldini olish hisoblanadi. Yaʼni inson Jinoyat 
kodeksida belgilangan jazoni oʻtash uchun 
emas, balki qilgan qilmishiga yarasha jazo 
olgani uchun ozodlikdan mahrum etiladi. 

Xuddi shunday insoniylik hozirgi davr, 
yangi Oʻzbekiston davri axloqi va ruhiyatiga 
ham xosdir. Shunday ekan, ovoz berish 
huquqi bu imtiyoz emas, balki insonning 
inson ekanini qoʻshimcha tasdiqlovchi 
imkoniyatdir.

33 yilda ulkan mamlakatlar hanuzgacha 
taʼminlab berolmagan huquqlarni mam
lakatimiz kafolatlab berdi. Vaholanki, 
masalan, asrlar mobaynida ayollar saylov 
huquqidan mahrum boʻlib kelgan. Ispaniya
da ayollar faqatgina 1933-yildan, Yaponiyada 
1945-yildan, Koreyada 1948-yildan, Xitoyda 
1954-yildan, Quvaytda 2005-yildan, BAAda 
2006-yildan, Saudiya Arabistonida esa 
2015-yildan boshlab ayollarga saylovlarda 
qatnashishga ruxsat berildi. 

Taʼkidlash joizki, yaqin oʻtmishgacha 
saylovda ishtirok etishning turli cheklovlari 
mavjud boʻlgan. Masalan, saylovda ishtirok 
etish uchun mol-mulkka ega boʻlish (mulkiy 
senz, masalan, Nyu-Yorkda 1826-yilgacha 
kamida 20 gektar yeri boʻlgan odam 
saylovda qatnasha olgan) yoki ovoz 
berish uchun soliq toʻlash (Fransiyada 
1830-yildan boshlab ovoz berish uchun 
200 frank toʻlangan), maʼlum irqqa mansub 
boʻlish (1965-yildan boshlab AQSHda qora 
tanlilar toʻliq saylov huquqini olishgan), 
yosh senzi (masalan, ilgari Belgiya, 
Germaniyada 25 yoshga kirgan boʻlishi 
lozim boʻlgan. Oʻzbekistonda bu 18 
yosh), kasbiy senz (masalan, Kolumbiya, 
Meksika, Paragvayda harbiylar yoki diniy 
muassasa vakillari saylovda ishtirok etishi 
cheklangan) kabi cheklovlarni sanab oʻtish 
mumkin.

Xulosa qilib shuni aytish mumkinki, 
zamonaviy fuqarolik jamiyati shaxslarni 
ozodlikdan mahrum etish tushunchasi 
borasida oʻrta asrlarga xos boʻlgan stereotip 
va yondashuvdan voz kechgan. Endilikda 
mahkumlar, garchi ogʻir yoki oʻta ogʻir 
jinoyat sodir qilgan boʻlsa ham saylovda 
ishtirok etish huquqidan shunchaki mahrum 
qilinmaydi. Konstitutsiyamizda belgilangan 
insonparvar demokratik davlatda har qanday 
shaxsning ovozi muhim va bu huquq Asosiy 
qonun bilan qoʻriqlanadi. Shu bilan birga, 
mahkumlarni toʻgʻri yoʻlga qaytarish, ularni 
qayta tarbiyalash, jazoni oʻtab boʻlgach, 
normal hayot kechirishiga yordam berish 
nafaqat jazoni ijro etish tizimi vakillari 
vazifasi, balki xatoga yoʻl qoʻygan insonning 
yon-atrofida boʻlgan har qanday shaxsning 
fuqarolik burchi va yordami boʻlib qolishi 
lozim.

MILLAT INSONIYLIGI
endi mahkumlar saylovlarda ishtirok eta oladi

zamonaviy fuqarolik jamiyati shaxslarni ozodlikdan 
mahrum etish tushunchasi borasida oʻrta asrlarga 
xos boʻlgan stereotip va yondashuvdan voz kechgan. 
Endilikda mahkumlar, garchi ogʻir yoki oʻta ogʻir 
jinoyat sodir qilgan boʻlsa ham saylovda ishtirok 
etish huquqidan shunchaki mahrum qilinmaydi. 
Konstitutsiyamizda belgilangan insonparvar demokratik 
davlatda har qanday shaxsning ovozi muhim va bu 
huquq Asosiy qonun bilan qoʻriqlanadi. 

Komron NIGMATOV,
Qonunchilik va huquqiy siyosat 
instituti shoʻba mudiri

Mirzo Ulugʻbek siymosi tasvirlangan, 
uning shaxsi, davlat arbobi sifatidagi faoliyati 
va allomaning ilmiy-maʼrifiy merosiga 
bagʻishlangan koʻrgazmali axborot 
vositalarini tayyorlash, media mahsulotlar 
va audiovizual asarlar yaratish, ularni 
mahalliy va xorijiy ommaviy axborot 
vositalarida keng yoritish, internet hamda 
ijtimoiy tarmoqlarga joylashtirish;

Oʻzbekiston Respublikasining xorijiy 
mamlakatlardagi elchixonalari, oʻzbek 
milliy madaniy markazlari, vatandoshlar 
jamiyatlarida Mirzo Ulugʻbekning davlat 
arbobi sifatidagi faoliyati va ilmiy-maʼrifiy 
merosi, uning insonparvarlik gʻoyalarini 
keng oʻrganish va targʻib qilish maqsadida 
ilmiy anjumanlar va davra suhbatlari 
tashkil etish;

b) Oliy taʼlim, fan va innovatsiyalar 
vazirligi, Fanlar akademiyasi, Samarqand 
viloyati hokimligi tomonidan Samarqand 
shahrida 2024-yil 10-11-oktabr kunlari 
“Mirzo Ulugʻbek: buyuk qomusiy olim 
va mashhur davlat arbobi” mavzusidagi 
xalqaro konferensiya oʻtkazilishini tashkil 
etsin. Bunda xalqaro konferensiyani 
oʻtkazish bilan bogʻliq xarajatlar Samarqand 
viloyati hokimligi hamda Oliy taʼlim, fan 
va innovatsiyalar vazirligi tomonidan teng 
ulushda qoplanadi.

4. Oliy taʼlim, fan va innovatsiyalar 
vazirligi:

manfaatdor vazirlik va idoralar bilan 
birgalikda Mirzo Ulugʻbek hayoti va ilmiy-
maʼrifiy merosini tadqiq etishga oid ilmiy-
tadqiqot ishlari boʻyicha davlat buyurtmasi 

talablariga muvofiq ilmiy loyihalar 
tanlovini eʼlon qilsin;

Mirzo Ulugʻbek nomidagi Oʻzbekiston 
Milliy universiteti tomonidan allomaning 
“Ziji jadidi Koʻragoniy” asarini oʻzbek, 
rus va ingliz tillarida, “Toʻrt ulus tarixi” 
nomli tarixiy asarining oʻzbek tiliga 
tarjimasi qayta nashr qilinishini tashkil etsin;

Mirzo Ulugʻbek hayoti va ilmiy-maʼrifiy 
merosini oʻrganishga bagʻishlangan eng 
yaxshi ilmiy maqolalar tanlovini oʻtkazsin.

5. Fanlar akademiyasi 2024-yil oktabr 
oyida:

Oliy taʼlim, fan va innovatsiyalar vazirligi 
bilan birgalikda taʼlim va ilmiy-tadqiqot 
tashkilotlarida Mirzo Ulugʻbek asarlari 
nashrining taqdimotlarini oʻtkazsin;

Abu Rayhon Beruniy nomidagi 
Sharqshunoslik institutida Mirzo Ulugʻbek 
davriga oid asarlar qoʻlyozmalarining 
koʻrgazmasini tashkil etsin;

Oʻzbekiston Milliy teleradiokom
paniyasi, Oʻzbekiston milliy media 
birlashmasi hamda Oliy taʼlim, fan va 
innovatsiyalar vazirligi bilan hamkorlikda 
Mirzo Ulugʻbek haqida yaratilgan “Osmon 
toqiga qoʻyilgan narvon” nomli hujjatli 
film taqdimotini uyushtirsin.

6. Qoraqalpogʻiston Respublikasi 
Vazirlar Kengashi, viloyatlar va Toshkent 
shahri hokimliklari, Respublika Maʼnaviyat 
va maʼrifat markazi, Fanlar akademiyasi, 

Madaniyat vazirligi, Maktabgacha va 
maktab taʼlimi vazirligi, Oliy taʼlim, fan 
va innovatsiyalar vazirligi, Yoshlar ishlari 
agentligi hamda boshqa vazirlik, idora va 
tashkilotlar Mirzo Ulugʻbekning hayoti, 
uning davlat arbobi sifatidagi faoliyati 
hamda jahon ilm-fani va tamadduni rivojiga 
qoʻshgan ulkan hissasini aholi, ayniqsa, 
yoshlar oʻrtasida, shuningdek, taʼlim 
tashkilotlari va mehnat jamoalarida keng 
targʻib qilishga qaratilgan tadbirlarni tashkil 
etish choralarini koʻrsin.

7. Oʻzbekiston Milliy axborot agentligi, 
Oʻzbekiston Milliy teleradiokompaniyasi, 
Oʻzbekiston milliy media birlashmasi 
va boshqa ommaviy axborot vositalariga 
Mirzo Ulugʻbek tavalludining 630 yilligini 
nishonlash bilan bogʻliq tadbirlarni keng 
yoritish tavsiya etilsin.

8. Mazkur qarorda nazarda tutilgan chora-
tadbirlarni moliyalashtirish tegishli vazirlik, 
idora va tashkilotlarga ajratilgan byudjet 
mablagʻlari, ularning byudjetdan tashqari 
mablagʻlari hamda qonunchilik hujjatlari 
bilan taqiqlanmagan boshqa manbalar 
hisobidan amalga oshirilishi belgilansin.

9. Mazkur qarorning ijrosini nazorat 
qilish Oʻzbekiston Respublikasi Bosh 
vaziri A.N.Aripov va Oʻzbekiston Respub
likasi Prezidenti Administratsiyasi 
Ijtimoiy rivojlanish departamenti rahbari 
O.Q.Abduraxmanov zimmasiga yuklansin.

BUYUK QOMUSIY OLIM VA MASHHUR DAVLAT ARBOBI 
MIRZO ULUG‘BEK TAVALLUDINING 630 YILLIGINI 

Mamlakatimizda 
Konstitutsiyaga muvofiq, 
aholining barcha 
qatlamlari, shu jumladan, 
ozodlikdan mahrum 
qilingan shaxslarning 
huquq va erkinliklari 
himoya qilinadi va 
kafolatlanadi. Bu 
borada mahkumlarning 
huquqlari ham davlatning 
sud-huquq sohasidagi 
siyosati eʼtiborida, buning 
isboti qonunchilikni 
takomillashtirish 
jarayonida ham oʻz aksini 
topadi.  

PARIJ SHAHRIDA BO‘LIB O‘TGAN XVII YOZGI PARALIMPIYA 
O‘YINLARIDA YUKSAK NATIJALARGA ERISHGAN SPORTCHI VA 
MURABBIYLARDAN BIR GURUHINI MUKOFOTLASH TO‘G‘RISIDA

O‘zbekiston Respublikasi Prezidentining 
f a r m o n i

Yusupov Ibroximjon Abdumutal 
oʻgʻli — Yengil atletika boʻyicha Oʻzbekis
ton milliy paralimpiya terma jamoasi 
murabbiysi

Yakubov Yaxyobek Sobitaliyevich — 
Yengil atletika boʻyicha Oʻzbekiston milliy par
alimpiya terma jamoasi murabbiysi

“Fidokorona xizmatlari uchun” 
ordeni bilan

Norbekov Xusniddin Kilichboyevich — 
Yengil atletika boʻyicha Oʻzbekiston milliy 
paralimpiya terma jamoasi aʼzosi

“Mehnat shuhrati” 
ordeni bilan 

Burxanova Safiya Kaimovna — Yengil 
atletika boʻyicha Oʻzbekiston milliy par
alimpiya terma jamoasi aʼzosi

Kuziyeva Roʻza Rashidovna — 
Pauerlifting boʻyicha Oʻzbekiston milliy 
paralimpiya terma jamoasi aʼzosi

Tashxodjayev Muxtorxon Maxsudovich 
— Oʻzbekiston Milliy paralimpiya qoʻmitasi 
raisi

Abduxolikov Sardor Abduxolikovich — 
Yengil atletika boʻyicha Oʻzbekiston milliy 
paralimpiya terma jamoasi murabbiysi

Qoʻziyev Bobur Sobirovich — Taekvondo 
boʻyicha Oʻzbekiston milliy paralimpiya terma 
jamoasi murabbiysi

Xaydarov Mavlonbek Muxtorovich — 
Yengil atletika boʻyicha Oʻzbekiston milliy 
paralimpiya terma jamoasi murabbiysi

“Doʻstlik” ordeni bilan 

Axmedov Farrux Xurshidovich — 
Oʻzbekiston Milliy paralimpiya qoʻmitasi bosh 
kotibi

Amilov Ravshanbek Kabildjanovich — 
Suzish boʻyicha Oʻzbekiston milliy paralimpiya 
terma jamoasi murabbiysi

Dusumbetov Muratboy Shamuratovich 
— Dzyudo boʻyicha Oʻzbekiston milliy par
alimpiya terma jamoasi murabbiysi

Yefimova Natalya Alekseyevna — Oʻq 
otish boʻyicha Oʻzbekiston milliy paralimpiya 
terma jamoasi murabbiysi

Ibragimova Alfiya Gilasdinovna 
— Dzyudo boʻyicha Oʻzbekiston milliy 
paralimpiya terma jamoasi murabbiysi

Kamulya Grigoriy Georgiyevich 
— Yengil atletika boʻyicha Oʻzbekiston 
milliy paralimpiya terma jamoasi 
murabbiysi

Normatov Azizjon Muratovich — 
Yengil atletika boʻyicha Oʻzbekiston milliy 
paralimpiya terma jamoasi murabbiysi

“Jasorat” 
medali bilan 

Gʻiyazov Temurbek Maxamadjon oʻgʻli 
— Yengil atletika boʻyicha Oʻzbekiston milliy 
paralimpiya terma jamoasi aʼzosi

Karomatov Davurxon Fozil oʻgʻli 
— Dzyudo boʻyicha Oʻzbekiston milliy 
paralimpiya terma jamoasi aʼzosi

Quranbayev Uchqun Umirbekovich 
— Dzyudo boʻyicha Oʻzbekiston milliy 
paralimpiya terma jamoasi aʼzosi

Odilova Muslima Ulugʻbek qizi — Suzish 
boʻyicha Oʻzbekiston milliy paralimpiya terma 
jamoasi aʼzosi

Xamdamova Moxigul Kabayor qizi — 
Yengil atletika boʻyicha Oʻzbekiston milliy 
paralimpiya terma jamoasi aʼzosi

“Shuhrat” medali bilan 
Kazakova Galina Mixaylovna — Yengil 

atletika boʻyicha Oʻzbekiston milliy par
alimpiya terma jamoasi murabbiysi

Karamatov Fozil Avliyayevich — Dzyudo 
boʻyicha Oʻzbekiston milliy paralimpiya terma 
jamoasi murabbiysi

Abdiyev Turgʻun Ibrahimovich — Dzyudo 
boʻyicha Oʻzbekiston milliy paralimpiya terma 
jamoasi aʼzosi

Agzamova Lola Saidabbasovna — 
Oʻzbekiston dzyudo federatsiyasi psixologi

Amriyeva Uljon Qaxromon qizi — Dzyudo 
boʻyicha Oʻzbekiston milliy paralimpiya terma 
jamoasi aʼzosi

Mamadaliyeva Shaxzoda Adxamjon qizi 
— Kanoe boʻyicha Oʻzbekiston milliy par
alimpiya terma jamoasi aʼzosi

Mamatxanov Muso Nusratullayevich — 
Oʻzbekiston Milliy paralimpiya qoʻmitasining 
paralimpiya sport turlarini rivojlantirish 
departamenti yetakchi mutaxassisi

Mamedov Shoxruh Qoʻysin oʻgʻli 
— Dzyudo boʻyicha Oʻzbekiston milliy 
paralimpiya terma jamoasi aʼzosi

Turgunov Xusan Xalmatovich — Oʻzbekis
ton Milliy paralimpiya qoʻmitasining sport 
tibbiyoti boʻlimi massajchi-mutaxassisi

Tursunova Nilufar Miralisherovna — 
Oʻzbekiston Milliy paralimpiya qoʻmitasining 
xalqaro aloqalar va marketing boʻlimi boshligʻi

Xasanov Umid Xasanovich — Oʻzbekis
ton Milliy paralimpiya qoʻmitasining sport 
tibbiyoti boʻlimi boshligʻi

Ergasheva Feruza Baxtiyorovna 
— Dzyudo boʻyicha Oʻzbekiston milliy 
paralimpiya terma jamoasi aʼzosi

         Prezidenti                                       Sh. MIRZIYOYEV 
Toshkent shahri,
2024-yil 11-sentabr

2 Siyosat YANGI O‘ZBEKISTON
Xorijiy tajribani tahlil qilsak, Angliya va Irlandiya, shuningdek, AQSHning barcha shtatlari 

(Men va Vermontdan tashqari)da ogʻir jinoyatlar uchun ozodlikdan mahrum qilingan shaxslar 
saylovda qatnashish va ovoz berish huquqiga ega emasligini kuzatamiz. Xuddi shunday 

Rossiyada ham ozodlikdan mahrum qilingan shaxslar saylov huquqidan 
mahrum qilingan.



Boshlanishi 1-betda

biz xalqlarimiz, mamlakatlarning umumiy 
manfaatidan kelib chiqib, oʻzaro aloqalarning 
istiqbolini belgilab oldik. Zero, mintaqaning 
hamma davlatlari oʻz taraqqiyotini bevosita 
Markaziy Osiyo mintaqasi barqarorligi va 
farovonligiga uzviy bogʻliq holda koʻradi.

XalQaro forum

BIR MUSHT BO‘LIB  
JIPSLASHAYOTGAN MINTAQA

Bunda parlamentlararo hamkorlik ham 
muhim oʻrin egallayapti

Markaziy Osiyo mamlakatlari nafaqat 
qoʻshni, balki tarixi, qadriyatlari, urf-
odatlari umumiy boʻlgan qardosh xalqlar 
hisoblanadi. Ayni jihat doʻstlik, ishonchli 
hamkorlik nisbiylik kasb etayotgan hozirgi 
zamonda yanada ahamiyatli. Zero, mintaqa 
davlatlarining taraqqiyoti Markaziy Osiyo 
barqarorligi va farovonligiga bogʻliq. Buni 
soʻnggi yillarda mamlakatimizdagi yaxshi va 
yaqin qoʻshnichilik borasidagi islohotlar va 
uning natijalari ham isbotlaydi.

Dastlab, chegara, transport, suv resurs
lari, savdo sohalarida bir qator ziddiyatlarni 
bartaraf etishga jiddiy eʼtibor berildi. 
Iqtisodiy hamkorliklar, madaniy-gumanitar 
aloqalar yanada mustahkamlandi. Shu tariqa 
“Markaziy Osiyo ruhi” degan tushuncha 
paydo boʻldi. Dunyo arenasiga chiqqan 
sportchilarimizni mintaqa xalqlari bir boʻlib 
qoʻllab-quvvatlashi “Markaziy Osiyo ruhi” 
amaliy koʻrinish olganini isbotladi. Shuning 
oʻziyoq islohotlar samarasi qanchalik chuqur 
ildiz otayotganini koʻrsatdi.

Shu oʻrinda kichik maʼlumot: bugun 
mamlakatimizga tashrif buyurayotgan 
sayyohlarning 80 foizga yaqini qoʻshni 
davlatlar hissasiga toʻgʻri kelmoqda. Mazkur 
raqam xalqlarimiz bir-biri bilan faol aloqada 
ekanini koʻrsatadi. Ha, qoʻshni va qardosh 
davlatlar aholisi qadim Samarqand, Buxoro, 
Xiva kabi tarixiy shaharlarimiz ziyoratiga 
kelmoqda. Oʻz oʻrnida, biz ham Turkiston 
tuprogʻini aziz aylagan Yassaviy bobomiz 
ziyoratiga, goʻzal va betakror togʻlari, 
koʻllari bilan ajralib turadigan tojik va qirgʻiz 
birodarlarimiz mehmoni boʻlyapmiz. 

Markaziy Osiyo davlatlarining ikkinchi 
parlamentlararo forumi mamlakatlarimiz 

oʻrtasidagi mana shunday aloqalarni yangi 
bosqichga olib chiqishga qaratilgani bilan 
ahamiyatli. Undan parlamentlararo aloqalarni 
mustahkamlashdek maqsad koʻzlangan. 
Qolaversa, mintaqani ijtimoiy-iqtisodiy rivoj
lantirishda parlamentlararo komissiyalar, 
doʻstlik guruhlari, davlat hokimiyati vakillik 
organlari, yoshlar parlamentlari hamda xotin-
qizlar ishtirokini kengaytirishga ham alohida 
eʼtibor berilgan. 

Shundan kelib chiqib, forumda 
Oʻzbekiston parlamenti tomonidan bir 
qancha tashabbuslar ilgari surildi. Jumladan, 
mamlakatlarimiz qonunchiliklarini uy
gʻunlashtirish boʻyicha parlamentlar 
faoliyati muvofiqlashtirilishi kerak. Bu orqali 
qonunlarimiz bir-biriga zid boʻlmasligiga 
erishiladi. Ha, islohotlar huquqiy asosga ega 
boʻlsagina, amaliy qiyofa kasb etadi. Bunda 
parlamentlararo guruh va komissiyalarning 
oʻzaro hamkorligi hal qiluvchi ahamiyatga 
ega. Demak, Markaziy Osiyo davlatlarining 
qonunlari ham uygʻun boʻlishi shart. Shu 
bois, Oʻzbekiston parlamenti aynan shu 
masalani kun tartibiga qoʻydi. 

Albatta, huquqiy asosga ega hamkorlik, 
doʻstona aloqalarning yangi bosqichga 
koʻtarilayotgani quvonarli. Chunki bunday 
faol hamkorlik ortidan katta va jiddiy 
kelishuvlarga erishilmoqda. Natija ham 
shunga yarasha. Birgina misol, keyingi 
vaqtlarda mintaqadagi savdo hajmi 4,4 

barobar, qoʻshma korxonalar soni 5 
barobar, oʻzaro investitsiyalar hajmi qariyb 
2 barobar oshgan.

Ha, “Markaziy Osiyo ruhi” oʻz-oʻzidan 
paydo boʻlayotgani yoʻq. Buni birlashuv 
natijasida erishilgan iqtisodiy oʻsishda 
ham koʻrish mumkin. Masalan, mintaqa 
mamlakatlari yalpi ichki mahsuloti 450 

milliard dollarga yaqinlashdi. Yaʼni 
mintaqaning oʻsish surʼatlari 4,8 foizni 
tashkil qilib, butun dunyoning oʻrtacha 
oʻsishidan deyarli ikki barobar yuqori 
koʻrsatkichga erishdi. Demak, kelishuvlar 
doirasida koʻrsatilgan ishlar oʻz vaqtida, 
bekamu-koʻst bajarilishda davom etsa, 
natijalar bundan ham yuksak boʻladi.

Shu maqsadda parlamentimiz oliy 
darajada erishilgan kelishuvlar ijrosini 
taʼminlash ustidan parlament nazoratini 
olib borishda uzviy hamkorlik tashabbusini 
ilgari surdi. Bunda masʼul qoʻmitalar, 
parlament apparatlari oʻrtasidagi 
oʻzaro aloqalardan foydalanish zarurati 
taʼkidlandi. Bundan tashqari, parlamentlar 

darajasidagi hamkorlik hududlardagi 
vakillik organlari darajasiga ham tushishi, 
parlamentlararo hamkorlikda ayollar 
faolligini oshirish kabi qator masalalar kun 
tartibiga qoʻyildi.

Forumdagi qoʻyilgan masalalar toʻrt
ta sessiya doirasida koʻrib chiqildi. 
Dastlab, Markaziy Osiyo mamlakatlari 
parlamentlararo komissiyalari va doʻstlik 
guruhlarining mintaqani ijtimoiy-iqtisodiy 
rivojlantirishdagi faoliyatini yanada 
kuchaytirish mavzusi oʻrganildi. Soʻng 
hududlarni ijtimoiy-iqtisodiy rivojlantirish 
dasturlari ijrosi ustidan nazoratni amalga 
oshirishda Markaziy Osiyo mamlakatlari 
mahalliy hokimiyat vakillik organlarining 
oʻzaro hamkorligini kengaytirish va 
mustahkamlash masalalari koʻrib chiqildi. 
Uchinchi sessiyada, hududni ijtimoiy-
iqtisodiy rivojlantirishda parlamentlar 
ayol aʼzolarining faol ishtirokini oshirish 
muhokama qilindi. Nihoyat, soʻnggi sessiya 
ishida “Yosh avlodning parlamentdagi ovozi: 
mintaqani barqaror rivojlantirish uchun yangi 
tashabbus va loyihalar” mavzusi doirasida 
tomonlarning fikrlariga quloq tutildi. Yangi 
tashabbuslar ilgari surildi. Yakunda koʻrilgan 
mavzular, ilgari surilgan taklif va tashabbuslar 
asosida Xiva deklaratsiyasi qabul qilindi. 

Parlamentlararo forum ishtirokchilari fikri 
bilan qiziqdik.

Tanzila NORBOYEVA, 
Oʻzbekiston Respublikasi 
Oliy Majlis Senati Raisi:

— Hozir Markaziy Osiyo mamlakatlarida 
umumiy qarash shakllanmoqda. Yaʼni 
mintaqa taraqqiyoti, xavfsizligi hamda 
farovonligi boʻlinmasdir va umumiy taqdirga 
ega. Zero, madaniyati, urf-odati va anʼanalari, 
qadriyatlari bir boʻlgan xalqlarda doʻstlik va 
hamkorlikdan boshqa yoʻl ham mavjud emas.

Mintaqamizda qayd etilgan natijalar, 
shubhasiz, davlatlarimiz rahbarlarining oʻzaro 
hamkorlikni mustahkamlashga qaratilgan 
saʼy-harakatlari tufayli roʻy bermoqda. Shu 
bilan birga, oliy darajada erishilayotgan 
kelishuvlarni samarali amalga oshirish, 
hamkorlik formatlarini yanada rivojlantirishda 
parlamentlar oʻrtasidagi oʻzaro aloqalar muhim 
ahamiyat kasb etadi. Shu nuqtayi nazardan, 
2022-yilda Prezidentlarimiz ilgari surgan 
tashabbus orqali Markaziy Osiyo davlatlari 
Parlamentlararo forumi yoʻlga qoʻyildi. 

Biz, parlament rahbarlari oʻrtasidagi 
aloqalar ham muntazam tus olmoqda. 
Uchrashuvlar, oʻzaro tashriflar soni 
ortmoqda. Endigi vazifamiz mana shu tarixiy 
hamkorlik salohiyatini toʻla ishga solishdan 
iborat. Davlatlarimiz rahbarlari saʼy-

Maulen ASHIMBAYEV, 
Qozogʻiston Respublikasi Parlamenti 
Senati Raisi: 

— Avvalo, Oʻzbekiston Respublikasi 
Prezidenti Shavkat Mirziyoyevga ushbu 
forumni qoʻllab-quvvatlab, bizga samimiy 
qutlov yoʻllagani va unda mintaqada xalqaro 
hamkorlik borasidagi muhim fikrlari uchun 
minnatdorlik bildiraman.

Bugungi uchrashuvimiz Xorazm vohasining 
durdonasi boʻlgan qadimiy goʻzal Xivada 
boʻlib oʻtmoqda. Bu shahar nafaqat Islom 
sivilizatsiyasining eng muhim markazlaridan 
biri, balki umumiy madaniy va tarixiy 
merosimiz ramzidir. Shu maʼnoda forumning 
Xivada tashkil etilishida ham ramziy maʼno bor. 
Qadimdan sivilizatsiya chorrahasi boʻlgan Xiva 
bugun ham muloqot, oʻzaro hamkorlik zarur 
ekanini eslatmoqda, goʻyo. 

Parlamentlararo muloqot Markaziy 
Osiyoda doʻstlik, hamkorlik aloqalarimizni 
yanada rivojlantirishga salmoqli hissa 
qoʻshadi. Avvalgi forumda qabul qilingan 
Turkiston deklaratsiyasi parlamentlararo 

Nurlanbek SHAKIYEV, 
Qirgʻiz Respublikasi 
Jogorku Keneshi Topagʻaci: 

— Bugungi noyob platformamiz 
dolzarb masalalarni muhokama qilish, 
parlamentlararo munosabatlarni rivojlantirish 
va kengaytirish borasida muhim voqea 
boʻldi. Chunki Markaziy Osiyo mintaqasini 
ijtimoiy-iqtisodiy rivojlantirishda parla
mentlarimizning oʻrni haqida fikr almashish 
uchun yana bir yaxshi imkoniyat yaratildi.

Darhaqiqat, Markaziy Osiyo jadal rivoj
lanayotgan va strategik ahamiyatga ega 
mintaqadir. Bilamizki, davlatlarning tashqi 
siyosatini diplomatiyasiz tasavvur qilib 
boʻlmaydi. Parlament diplomatiyasi bu 
yoʻnalishda juda muhim rol oʻynaydi.

Vaqt koʻrsatganidek, parlamentlara-
ro muloqotning rivojlanishi va kengay-
ishi doʻstlik, ishonch va xalqaro sherikli-
kni mustahkamlashga xizmat qilmoqda. 
Xalqimizning “Birdamlik — muvaffaqiyat-
ning boshlanishi”, degan mazmunda hikmati 

Guvanchmirad AGAYEV, 
Turkmaniston Mejlisi 
Iqtisodiy masalalar qoʻmitasi raisi: 

— Xalqlarimizni azaldan tinchlik, yaxshi qoʻshnichilik, 
doʻstlik, birodarlik va hamkorlik munosabatlari mustahkam 
bogʻlab kelgan. Hozir dunyodagi murakkab vaziyatda tinchlik, 
barqarorlikni va mintaqaning ijtimoiy-iqtisodiy rivojlanishini 
himoya qilish Markaziy Osiyo davlatlarining ustuvor vazifasidir. 

Soʻnggi yillarda Markaziy Osiyo davlatlari rahbarlarining 
maslahat uchrashuvlari samarali kechmoqda. Natijada mintaqa 
mamlakatlari va xalqlari oʻrtasidagi yaxshi qoʻshnichilik 
munosabatlarini mustahkamlash, hamkorlikni rivojlantirish 
uchun samarali maydon paydo boʻldi.

Bugun Osiyo va Yevropa oʻrtasidagi transport aloqalarini mustahkamlash muhim ahamiyatga ega. 
Mamlakatlarimiz hududida zamonaviy logistika yaratish kerak. Buning uchun esa qonunlarimiz uygʻun 
boʻlishi lozim. Mazkur yoʻnalishlar oʻzaro hamkorlikda bojxona, narx va boshqa imtiyozlar berishni talab 
qiladi. Forum doirasida boshlangan aloqalarimiz kelgusida mana shunday yirik hamkorliklarga zamin 
yaratishiga ishonaman.

harakatlari natijasida bugun parlamentlarimiz 
hamkorligidagi yangi sahifa ochilmoqda. 
Tarixda bugungi darajadagi aloqalar 
kuzatilmagan. Xivada oʻtkazilayotgan 
Markaziy Osiyo davlatlarining ikkinchi 
parlamentlararo forumida koʻrilayotgan 
masalalar, erishilayotgan kelishuvlar 
fikrimizni tasdiqlaydi. 

Darhaqiqat, biz xalqlarimiz, mam
lakatlarning umumiy manfaatidan kelib 
chiqib, oʻzaro aloqalarning istiqbolini bel
gilab oldik. Zero, mintaqaning hamma 
davlatlari oʻz taraqqiyotini bevosita Markaziy 
Osiyo mintaqasi barqarorligi va farovonligiga 
uzviy bogʻliq holda koʻradi.

* * *
Muxtasar aytganda, bugun Markaziy Osiyo bir musht 

boʻlib, olgʻa siljiyapti. Yuqorida aytilganidek, oʻtmishi, urf-
odatlari bir boʻlgan qardosh xalqlar qondoshlik, qoʻshnichilik 
kabi qadim qadriyatlariga tayanib ish koʻrmoqda. Zero, bu 
hozirgidek siyosiy, iqtisodiy beqarorlik davrida ishonchli 

doʻstlikday qiyosi yoʻq neʼmatni tortiq etadi. 

Boboravshan GʻOZIDDINOV,
“Yangi Oʻzbekiston” muxbiri

Markaziy Osiyo jadal rivojlanayotgan va 
strategik ahamiyatga ega mintaqadir. Bilamizki, 
davlatlarning tashqi siyosatini diplomatiyasiz 
tasavvur qilib boʻlmaydi. Parlament diplomatiyasi 
bu yoʻnalishda juda muhim rol oʻynaydi.

Mahmadtoir ZOKIRZODA, 
Tojikiston Respublikasi Oliy Majlisi 
Namoyandagon majlisi Raisi:

— Avvalo, Oʻzbekiston tomoniga yuqori saviyada tashkil etilgan 
forum uchun minnatdorlik bildiramiz. Oʻz navbatida, mintaqadagi 
hamkorlikning rivojlanishi davlatlarimiz rahbarlarining oʻzaro 
siyosiy irodasi natijasida roʻy berayotganini taʼkidlash kerak. 

Xivadagi forum navbatdagi kelishuvlar, zamonaviy tendensiyalar 
asosidagi hamkorlikning yangi bosqichiga xizmat qiladigan natijalarga 
boy boʻldi. Bu albatta, barchamizni birdek quvontiradi. Chunki hozirgi 
davrda doʻst va birodarlik aloqalari har doimgidan ham muhim. Shuni 
inobatga olgan holda, Tojikiston parlamenti qonunchilik organlari oʻrtasidagi 
barcha yoʻnalishlardagi hamkorlikni yanada kengaytirishga tayyor ekanini 
taʼkidlamoqchiman. Ayniqsa, Tojikiston uchun suv resurslaridan oqilona foydalanish, energetika, iqlim oʻzgarishiga 
qarshi kurash kabi yoʻnalishlarda hamkorlikni kuchaytirishi dolzarb ahamiyatga ega ekanini aytib oʻtish lozim. 

Umid qilamanki, Xivada qabul qilingan deklaratsiya kelgusi hamkorligimiz uchun muhim tarixiy hujjat boʻlib 
xizmat qiladi.

DAVR 
nAFASI

YANGI O‘ZBEKISTON
“Markaziy Osiyo ruhi” oʻz-oʻzidan paydo boʻlayotgani yoʻq. Buni birlashuv natijasida erishilgan iqtisodiy oʻsishda 

ham koʻrish mumkin. Masalan, mintaqa mamlakatlari yalpi ichki mahsuloti 450 milliard dollarga yaqinlashdi. Yaʼni 
mintaqaning oʻsish surʼatlari 4,8 foizni tashkil qilib, butun dunyoning oʻrtacha oʻsishidan deyarli ikki barobar yuqori 
koʻrsatkichga erishdi. Demak, kelishuvlar doirasida koʻrsatilgan ishlar oʻz vaqtida, bekamu-koʻst bajarilishda davom 

etsa, natijalar bundan ham yuksak boʻladi. 3
2024-yil 13-sentabr, 186-son

aloqalarni mustahkamlashga asos yaratdi. 
Xivadagi forumda bu yangi bosqichga 
koʻtarilishiga ishonaman.

Taʼkidlash kerak, mintaqa mamlakatlari 
oldida hal etilishi kutilayotgan bir qator 
masalalar bor. Jumladan, keskin geosiyosiy 
jarayonlar, iqtisodiy beqarorlik va ekologik 
tahdidlar bizdan umumiy yechimlarni ishlab 
chiqishni talab qiladi. Zero, vazifamiz 
mamlakatlarimizning integratsiyalashgan 
rivojlanish modelini shakllantirish, shu 
orqali Markaziy Osiyo aholisining turmush 
darajasini yaxshilashdir. Parlamentlar ushbu 
maqsadga erishish uchun huquqiy bazani 
yaratib berish jarayonida muhim rol oʻynaydi.

bor. Demak, bugun Markaziy Osiyo mam-
lakatlari birlashib, yangi marralarni zabt eta-
digan fursat keldi.

Istardimki, biz mamlakatlarimizning yu-
tuqlaridan xursand boʻlishimiz va har doim 
bir-birimizni qoʻllab-quvvatlashimiz kerak. Ana 
shunday aloqalarni mustahkamlashga zamin 
yaratgan forumni yuqori saviyada oʻtkazayot-
gani uchun Oʻzbekiston rahbariga va hurmatli 
hamkasblarimga minnatdorlik bildiraman.



Tumandagi mavjud 4 ta sektor va 53 ta 
mahallada aholi muammolarini hal etish, 
bandligini taʼminlashda aynan tadbirkorlik 
sohasining rivojlanib borayotgani muhim ahamiyat 
kasb etmoqda. Fikrimizni raqamlar misolida tahlil 
etadigan boʻlsak, investitsiya loyihalari asosida 
207, xizmat koʻrsatish va tadbirkorlikda 3125 ta, 
qishloq xoʻjaligi yoʻnalishida 5197 va qurilish 
sohasida 407 va  boshqa yoʻnalishlarda 1418 ta 
yangi ish oʻrinlari yaratilib, 10 mingdan ziyod 
fuqaroning bandligi taʼminlandi. 

Mahallalarda oilaviy tadbirkorlik tobora 
rivojlanib bormoqda. Xoʻjaqoʻrgʻon mahallasi 
aholisi bu borada boshqa hududlarga namuna. 

Soʻnggi yillarda mamlakatimizda yoshlarni 
har tomonlama qoʻllab-quvvatlash, band
ligini taʼminlash, boʻsh vaqtini mazmunli 
tashkil etish, intellektual salohiyati, iqtidori va 
tashabbuslarini roʻyobga chiqarishga qaratilgan 
tizimli islohotlar amalga oshirilayotganining 
boisi shunda. Isteʼdodli, ijodkor yoshlarni 
har tomonlama qoʻllab-quvvatlash borasidagi 
keng koʻlamdagi hayotiy tashabbuslar 
jahon hamjamiyati nigohini Oʻzbekistonga 
qaratayotgani ham bor gap. Bu Oʻzbekiston 
yoshlarni qoʻllab-quvvatlash borasida oʻz yoʻli 
va tashabbuslari orqali ayrim rivojlanayotgan va 
rivojlangan davlatlarga namuna boʻlayotganini 
koʻrsatadi. 

“Oʻzbekiston — 2030” strategiyasida 
yoshlarning zamonaviy kasblar bilan 
mashgʻul boʻlishini taʼminlash uchun 
har bir viloyatda bittadan “Kreativ park” 
tashkil etish, ularga yiliga kamida 40 ming 
yoshni jalb qilish” kabi ustuvor maqsadlar 
belgilangan. Shunga koʻra, jahonning ilgʻor 
tajribalari, zamonaviy ijodiy va innovatsion 
yutuqlarini hayotga samarali tatbiq etishni 
hamda kreativ iqtisodiyot boʻyicha xalqaro 
miqyosda oʻzaro fikr-mulohaza almashish 
hamda hamkorlikni qoʻllab-quvvatlash 
maqsadida 2024-yil 23-avgustda davlatimiz 
rahbarining “Kreativ iqtisodiyot boʻyicha IV 
Butunjahon anjumanining Toshkent shahrida 
oʻtkazilishiga tayyorgarlik koʻrishga oid 
chora-tadbirlar toʻgʻrisida”gi qarori qabul 
qilindi. Qarorga muvofiq, joriy yil 2-4-oktabr 
kunlari mazkur yirik tadbir oʻtkaziladi. 

Prezidentimiz mustaqilligimizning oʻttiz uch 
yilligiga bagʻishlangan tantanali marosimdagi 
nutqida “Dengizga chiqish imkoniyatimiz 
cheklanganini inobatga olib, eʼtiborimizni 
kreativ sohalarga qaratishimiz, ularni jadal 
rivojlantirishimiz zarur. Jahonda kreativ sanoat 
mahsulotlari eksportidan yiliga milliardlab 
dollar daromad topayotgan mamlakatlar koʻp. 
Binobarin, shunday mahsulot ishlab chiqarishga 
bel bogʻlagan ijodkor ishbilarmonlarimizni, 
ayniqsa, yoshlarimizni har tomonlama 
ragʻbatlantiramiz”, deya alohida taʼkidladi. 

Darhaqiqat, dunyoda kreativ iqtisodiyot 
mamlakatlarning iqtisodiy oʻsishida muhim 
rol oʻynamoqda. Kreativ iqtisodiyot musiqa, 
nashriyot, arxitektura, televideniye, sanʼat, 
madaniyat, dizayn, ommaviy axborot 
vositalari, reklama, moda, kino va baʼzi yuqori 
texnologiyali tarmoqlarni oʻz ichiga oladi.

BMT hisob-kitoblariga koʻra, madaniy va 
ijodiy sohalar jahon yalpi ichki mahsulotining 

Ushbu mahallada istiqomat qiluvchi Amanboy 
Toʻxtameshovning tunuka ishlab chiqarish 
sexida koʻplab mahalliy aholi band. Bu kabi 
ishlar zamirida yurtimizda tadbirkorlikka ochib 
berilgan keng yoʻl va yaratilgan imkoniyatlar 
mujassam. Bundan oqilona foydalangan 
Nilufar Ernazarova ham turmush oʻrtogʻi bilan 
maslahatlashib, farzandiga kichik sex tashkil 
etib berdi. Ular bugun doʻkonlarga chips 
yetkazib bermoqda. Yana bir ishbilarmon Ulash 
Shomiyevaning esa roʻmol ishlab chiqaruvchi 
3 ta kichik korxonasi bor. Avvaliga mahalladagi 
boʻsh turgan binoni auksion orqali 5 yil muddatga 
shartnoma asosida olib ish boshlagan tadbirkor 
ayol hozir faoliyatini yanada kengaytirgan. 

— Tadbirkorlik uchun imkoniyatlar 
yaratilgan ekan, bundan samarali foydalanish 
zarur, — deydi Ulash Shomiyeva. — Oʻtgan yili 
olti kishi bilan ishlardim, bu yil ishchi-xodimlar 
soni 40 nafarga yetdi. Imtiyozli kredit va 
subsidiyalar asosida tikuv mashinalari va boshqa 

zarur texnikalar xarid qildik. Shunga yarasha 
ishlab chiqarish hajmi ham, daromadimiz 
ham oshdi. Hozir bir oyda 50 mingtagacha 
mahsulot tayyorlaymiz va yurtimizning barcha 
hududlariga yetkazib beramiz. 

Darhaqiqat, insonning ikki muammosi hal 
etilganida, yaʼni doimiy daromadli ish va turar 
joy bilan taʼminlansa, hayotidan rozi boʻlib, 
yashash va mehnat qilishga boʻlgan ishtiyoqi 
oshadi. Qiziltepa tumanida bunyod etilayotgan 

“Yangi Oʻzbekiston” massivi ana shunday 
minglab xonadonlarga quvonch bagʻish
layapti. Hududda koʻp qavatli uylar, maktab, 
davlat maktabgacha taʼlim tashkilotlari, oilaviy 
poliklinika, savdo va maishiy xizmat koʻrsatish 
shoxobchalari, istirohat bogʻlari, ichimlik suv, 
tabiiy gaz, elektr, issiqlik taʼminoti obyektlari, 
kanalizatsiya tarmogʻi, massiv ichki yoʻllari 
qurilishi davom etmoqda.

— Tumanimizning Malikobod hududidan 
2022-2026-yillarda 20 gektar yer maydoni 
ajratilib, “Yangi Oʻzbekiston” massivi lo
yihasi ishlab chiqilgan. Bu hududda 53 ta 
koʻp qavatli uylar va infratuzilma obyektlari 
qurilishi koʻzda tutilgan. Ayni vaqtda lo
yihaning birinchi bosqichida 200 xonadonga 
moʻljallangan 8 ta 5 qavatli uylar qurilib, oʻz 
egalariga topshirildi. Bundan tashqari, 180 
oʻrinli davlat maktabgacha taʼlim tashkiloti, 
oilaviy poliklinika faoliyatini boshladi. 
Ikkinchi bosqichida joriy yilda yettita 7 va 

9 qavatli uylar, 990 oʻrinli maktab qurilishi 
boshlanishi arafasida, — deydi Qiziltepa 
tumani qurilish va uy-joy kommunal xoʻjaligi 
boʻlimi boshligʻi Farhod Qurbonov. 

Tumandagi boshqa mahallalarda ham 
infratuzilmani yaxshilash ishlari jadal surʼat
larda olib borilmoqda. Bu aholiga qulay 
yashash muhitini yaratish bilan bir qatorda, 
hududlar qiyofasiga ham koʻrk bagʻishlayotir. 
Aholini toza ichimlik suv bilan taʼminlash ham 
dolzarb masalalardan biridir. Ayniqsa, tuman 
markazidan olis, ichimlik suv tarmogʻi yetib 
bormagan hududlarga 12,5 kilometrlik yangi 
tarmoq tortildi. 

Har bir yoʻnalishda ilgʻor qiziltepaliklar 
qishloq xoʻjaligi sohasidagi yutuqlari bilan 
ham eʼtirofga loyiq. Ayniqsa, gʻalla va paxta 
yetishtirishdagi jonbozliklari salmogʻi keng. 
Joriy yilning mart oyida tuman fermerlari 
110 dan ortiq yirik va oʻrta hajmdagi qishloq 
xoʻjaligi texnikalari, jumladan, 8 ta oʻrim 
kombayni sotib oldi. Bu kabi yirik xaridlar 
natijasida gʻalla oʻrimi mavsumida 14 kun 
ichida fidoyi fermerlar 25 ming tonnadan ortiq 
gʻalla hosilini yigʻib olishga erishdi. 

Aholi turmush sharoitini yaxshilash, qishloq 
xoʻjaligi va sanoatni rivojlantirish, xalqni turar 
joy hamda ish bilan taʼminlash, sifatli tibbiy 
xizmat koʻrsatish,  ijtimoiy muammolarini 
ijobiy hal etish boʻyicha tumanda tizimli 
ishlar olib borilmoqda. Bularning barchasiga 
hududni ijtimoiy-iqtisodiy rivojlantirish, 
ishlab chiqarishni kengaytirish, ijtimoiy soha 
obyektlarini qurish, hududda keng koʻlamda 
qurilish-bunyodkorlik ishlarini olib borish, 
yangi ish oʻrinlarini yaratish orqali erishish 
mumkin. Bu islohotlar Qiziltepa tumanida 
yanada namoyon boʻlib, xalq davlatdan rozi, 
turmushidan mamnun yashamoqda.  

Gʻolib ABDUSALOMOV,
“Yangi Oʻzbekiston” muxbiri

Qiziltepa tumaniga bejiz 
“tadbirkorlar manzili” deya taʼrif 

berishmaydi. Tashkil etilayotgan 
yangi ishlab chiqarish subyektlari 

mahsulotlar turfa xilligi va aholi 
bandligini taʼminlamoqda. Natijada 

joriy yilda hududda sanoat 
mahsulotlari ishlab chiqarish 

794,9 milliard soʻmni tashkil qilib, 
oʻtgan yilning mos davriga nisbatan 

108,7 foizga yetgan. Shuningdek, 
qishloq, oʻrmon va baliqchilik 

xoʻjaligida 1 trillion 512,5 milliard, 
qurilish sanoatida 684,3 milliard 

soʻmlik mahsulot ishlab chiqarilib, 
chakana savdo aylanmasi 646,5, 

xizmatlar hajmi esa 559,1 milliard 
soʻmni tashkil etgan. Qolaversa, 

mahsulotlarning eksport hajmi ham 
oshib bormoqda.

3,1 foizini va dunyodagi bandlik darajasining 
6,2 foizini tashkil qiladi. Kreativ iqtisodiyot 
tarmoqlari yiliga qariyb 2,5 trillion AQSH 
dollariga teng daromad keltiradi. Ushbu 
sohaning eksport qiymati 250 milliard 
dollarni tashkil etgan holda dunyo boʻylab 
50 millionga yaqin yangi ish oʻrni yaratishga 
xizmat qiladi. Bu sohada 300 milliondan ortiq 
kishi band boʻlib, milliy iqtisodiyotlarda 
kreativ industriyaning ulushi yalpi ichki 
mahsulotning oʻrtacha 3-5 foizini tashkil 
qiladi. Unda ish bilan band boʻlganlarning 
yarmiga yaqini ayollar, boshqa sohalarga 
qaraganda, 15-29 yoshdagilar koʻproq faoliyat 
yuritadi. Joriy oʻsish surʼatlari va ushbu 
sektorning dunyo iqtisodiyotidagi ahamiyatini 
hisobga olgan holda kelgusi 10-15 yil ichida 
ushbu sektor jahon yalpi ichki mahsulotining 
10 foizini tashkil etishi prognoz qilinmoqda. 
Kreativ iqtisodiyot butun dunyo boʻylab 
16-29 yoshlilar uchun millionlab ish oʻrni 
yaratadi. Rivojlangan mamlakatlarda ushbu 
sektorda bandlikning ulushi sezilarli darajani 
tashkil etadi. Xususan, Yaponiyada mehnatga 
layoqatli aholining 10-14 foizi, Buyuk 
Britaniyada taxminan 10 foizi, Avstraliyada 
8 foizi, Germaniyada 7 foizi, Fransiya va 
Koreya Respublikasida 4 foizi ijodiy faoliyat 
bilan shugʻullanadi.

Kreativ industriya jahon iqtisodiyotining 
eng jadal rivojlanayotgan tarmogʻi boʻlib, 
qoʻshilgan qiymatning salmoqli qismi ijodiy 
faoliyat va intellektual mulk huquqlarini 
boshqarish hisobiga shakllanadi. UNCTAD 
(BMT organi) maʼlumotlariga koʻra, soʻnggi 
20 yil ichida kreativ iqtisodiyot tovarlari va 
xizmatlari eksportining oʻsish surʼati ancha 
tezlashgan. 2023-yilgi Global innovatsiyalar 
indeksi (GII)ga koʻra, 132 mamlakat ichida 
kreativ iqtisodiyot boʻyicha yetakchi beshlikka 
Shveysariya, Shvetsiya, AQSH, Buyuk 
Britaniya va Singapur kiradi. 

Kreativ iqtisodiyot odamlarga oʻz ijodkorlik 
va innovatsion salohiyatini namoyon etish, 
gʻoyalarni aniq iqtisodiy qiymatga aylantirish 
uchun platforma sifatida xizmat qiladi. 
Xalqaro moliya korporatsiyasi maʼlumotlariga 
qaraganda, kreativ sohalar muhim iqtisodiy 
multiplikator effektiga ega boʻlib, unga 
sarflangan har bir dollar iqtisodiyot uchun 2,5 
dollarga teng boylik yaratadi. Yoshlar uchun 
bu iqtisodiyotning eng istiqbolli tarmoqlaridan 
biri. Aholisining 60 foizini 30 yoshgacha 
boʻlganlar tashkil etuvchi Oʻzbekiston uchun 
esa ayni muddaodir. 

Bugungi kunda mamlakatimizda 1598 
ta Axborot texnologiyalari markazi faoliyat 
yuritayotgan boʻlsa, ulardan 411 tasi xorijiy 
kapital ishtirokida tashkil etilgan. Shuningdek, 
100 dan ortiq dizayn markazi, 60 ta animatsiya 
markazi, 30 ta oʻyinlar ishlab chiqish markazi 

va 20 dan ortiq sanʼat galereyasi faoliyati yoʻlga 
qoʻyilgani yurtimizda yoshlarning ijodkorlik 
qobiliyatini namoyon etishga muhim hissa 
qoʻshmoqda.

Mamlakatimiz kreativ iqtisodiyotni 
rivojlantirish borasida yuqori salohiyatga ega. 
Chunki bu zamindan oʻz gʻoyalari bilan dunyo 
tamadduniga, jahon ilm-fani va madaniyatiga 
benazir hissa qoʻshgan Imom Buxoriy, Imom 
Termiziy, Abu Ali ibn Sino, Abu Rayhon 
Beruniy, Al-Xorazmiy, Margʻinoniy kabi 
koʻplab buyuk mutafakkirlar, allomalar yetishib 
chiqqan. 

Kreativ industriya rivojlanishining asosiy 
tendensiyalari tovarlar va xizmatlarning 
qoʻshilgan qiymatida ijodiy faoliyat 
natijalari ulushini oshirish hamda raqamli 
texnologiyalarni keng koʻlamli joriy etishni oʻz 
ichiga oladi. Shu bois, inson kapitali kreativ 
iqtisodiyotning asosiy resursi hisoblanadi. 

AQSHda kreativ iqtisodiyot iqtisodiy 
oʻsishda asosiy rol oʻynaydi. Gollivud, 
Silikon vodiysi, Nyu-York va Los-
Anjeles dunyodagi kreativ industriya 
markazlari hisoblanadi. Buyuk Britaniyada 
kreativ industriyada 2 milliondan ortiq 
kishi ishlaydi. Bu mamlakatdagi har bir 
yigirmanchi mehnatga layoqatli inson 
kreativ iqtisodiyotda faoliyat yuritadi, 
degani. Janubiy Koreya kreativ industriyani 
rivojlantirish maqsadida maxsus KOCCA 
kreativ agentligi faoliyatini yoʻlga qoʻygan. 
Agentlik kreativ sohalar bilan hamkorlikni 
yoʻlga qoʻyish va mamlakatda yaratilgan 
ijodiy mahsulotlarni xalqaro bozorga 
olib chiqish imkonini berdi. Janubiy 
Koreyada, shuningdek, madaniyat, kino 
va telekoʻrsatuvlar kabi kreativ sohalarni 

rivojlantirishga katta miqdorda sarmoya 
kiritiladi. Ushbu mamlakat kreativ 
industriyasidan har yili qariyb 6 milliard 
dollarlik mahsulot eksport qildi. 

Qozogʻistonda 2021-yil noyabr oyida 
2021-2025-yillarda kreativ tarmoqlarni 
rivojlantirish konsepsiyasi qabul qilingan. Uning 
doirasida “Madaniyat toʻgʻrisida”gi qonun va 
Tadbirkorlik kodeksiga tegishli oʻzgartirishlar 
kiritildi. Ushbu chora-tadbirlar sanʼat, dizayn 
va axborot texnologiyalari kabi sohalarda 
ishlayotgan odamlar va kompaniyalarni qoʻllab-
quvvatlash uchun sharoit yaratdi. 

Jahonda Buyuk Britaniya, Avstraliya, 
Yangi Zelandiya va Gonkongda mamlakatning 
umumiy iqtisodiy rivojlanishiga kreativ 
sektorning taʼsiri tobora ortib bormoqda. 
Ushbu davlatlardagi kreativ sektor iqtisodiy 
oʻsishni barqarorlashtirish va innovatsiyalarni 
yaratishning asosiy omili sifatida ahamiyat 
kasb etmoqda. Ularda kreativ iqtisodiyotni 
rivojlantirish yoʻlida soliq imtiyozlari, yuqori 
texnologiyali uskunalarga bojxona toʻlovlarini 
kamaytirish, intellektual mulkni himoya 
qilish va chet elda tovar belgilarini roʻyxatdan 

oʻtkazishga koʻmaklashish, yirik xalqaro 
koʻrgazma, festival va konferensiyalarni tashkil 
etish kabilar davlat tomonidan keng qoʻllab-
quvvatlandi.

Koʻplab xorijiy yurtlarda kreativ iqtisodiyot 
ommaviy axborot vositalari, kino, musiqa, 
oʻyin qurilmalari uchun koʻngilochar dasturiy 
taʼminot, kompyuter oʻyinlari, ilmiy tadqiqotlar 
va boshqa ijodiy sohalardan iborat boʻlib, ularda 
aholining salmoqli qismi faoliyat yuritadi. 

Iqtisodiyotning ushbu sohasini yanada 
rivojlantirishning zaruriy sharti muayyan 
darajadagi iqtisodiy bilimlar mavjudligi 
va, birinchi navbatda, insonning ijodiy 
qobiliyatlarini yuksaltirish, shuningdek, 
ijodkorlar sinfi shakllanishi hisoblanadi. 

Yaqin-yaqingacha iqtisodiyot rivojiga 
bilimlar va axborot iqtisodiyoti sifatida urgʻu 
berilgan boʻlsa, bugun bilimlar iqtisodiyoti 
yutuqlaridan foydalangan holda yangi gʻoyalar 
va rejalarni amalga oshirishga asoslangan 
kreativ iqtisodiyot haqida koʻp taʼkidlanmoqda. 
Binobarin, kreativ iqtisodiyot, asosan, 
xizmat koʻrsatish sohasida sodir boʻladigan 
jarayonlarni oʻz ichiga olgan ijodkorlik sektori 
iqtisodiyoti hisoblanadi. 

Uning rivojlanishi ijodiy fikrlaydigan 
xodimlar va ijodiy sohalarda faoliyat yurituvchi 
firmalar soni koʻpayishiga chambarchas 
bogʻliqdir. 

Kreativ iqtisodiyot intellektual kapital 
hisoblangan cheklanmagan manba salohiyatiga 
asoslanadi. Insonlarning intellektual va 
kreativ imkoniyatlari tuganmas resurs boʻlib, 
iqtisodiy jarayonlarga taʼsiri tobora kuchayib 
bormoqda. E-bayning ulkan muvaffaqiyatini 
eslaylik. Qisqa vaqt ichida u dunyodagi eng boy 
kompaniyalardan biriga aylandi, kompaniya 
muvaffaqiyatining asosi na inson mehnati 
sifati va moliyaviy kapital miqdori oshishiga, 
na yangi texnologiyalarga bogʻliq edi. Mazkur 
holatda kompaniya muvaffaqiyatining eng 
muhim omili uning asoschilaridan birining 
kreativ gʻoyasi boʻlgan.

Kreativlik rivojlangan mamlakatlarda 
ishlab chiqarishga taʼsir qiluvchi eng muhim 
omilga aylanib bormoqda. Chunki kreativlik 

nomoddiy xususiyatga ega boʻlsa-da, yangi 
original gʻoyalar tufayli qoʻshimcha mehnat va 
kapital sarflanmay, ishlab chiqarish darajasini 
oshirishga imkon beradi. 

Kreativ iqtisodiyotda inson qobiliyati 
va malakasiga qoʻyiladigan talablar ishlab 
chiqarish jarayonida ularga qoʻyiladigan 
talablardan farq qiladi. Yaʼni ishlab chiqarish 
jarayoni odamlardan maxsus ijodiy qobiliyatni 
talab qilmaydi. Kreativ sektor esa, aksincha, 
aqlli gʻoyalar bilan ishlaydi. Sohada faoliyat 
yurituvchi xodimlardan ijodiy fikrlash, 
yangi gʻoyalar, original yechimlar yaratish, 
yangi texnologiyalarni oʻzlashtirish talab 
etiladi. Shuning uchun kreativ iqtisodiyotni 
shakllantirishda muhim oʻrin tutadigan kasbiy 
tayyorgarlikning yuqori darajasi asosiy 
talablardan biridir. 

Uning taraqqiy etishiga xizmat qiluvchi 
navbatdagi muhim omil ijodiy maydon 
mavjudligidir. Uning ochiqligi ijodkor 
shaxslarga yangi gʻoyalar yaratish imkonini 
beradi. Ijodiy muhit bagʻrikeng qarashlari, 
madaniy qadriyatlari, diniy eʼtiqodi, 
muammolarni hal etishdagi yondashuvidan 
qatʼi nazar, hammani qabul qila oladigan 
boʻlishi kerak. Aynan shu bois, soʻnggi 
yillarda mamlakatimizda yoshlarning ijodiy 
va intellektual salohiyatini roʻyobga chiqarish, 
innovatsion gʻoyalar, loyihalar va texnologiya
larni ishlab chiqarishga joriy qilishga qaratilgan 
maqsadli yoʻnaltirilgan chora-tadbirlar amalga 
oshirilmoqda.

Iqtisodiyotning ushbu tarmogʻini rivoj
lantirish uchun qulay sharoit yaratishning 
muhim shartlaridan biri kreativ faoliyat uchun 
zaruriy infratuzilmani yaratishdir. Bu jarayonda 
davlat tomonidan qoʻllab-quvvatlashga alohida 
eʼtibor qaratilib, uning asosida turli grantlar 
ajratiladi, loyihalar amalga oshiriladi, madaniy 
anʼanalar rivojlantiriladi, madaniy tadbirlar 
oʻtkaziladi, xalq ijodiyoti sohasiga oid jamoat 
tuzilmalari, havaskorlar jamiyatlari qoʻllab-
quvvatlanadi.

Kreativ iqtisodiyot muvaffaqiyatli ishlashi 
uchun yetarli miqdorda moliyaviy resurslar 
boʻlishi kerak. Shu bois, mamlakatimizda 
mazkur tarmoqni davlat tomonidan moliyaviy 
qoʻllab-quvvatlashga alohida eʼtibor 
berilmoqda. Jumladan, joriy yilda “Kreativ 
sanoat parklari”ni rivojlantirish uchun 10 
million dollar yoʻnaltirilishi belgilangan.

Taʼlim muassasalari va ularning kadrlar 
tayyorlash hamda ilmiy-tadqiqot ishlari 
borasidagi samarali faoliyati kreativ 
iqtisodiyot infratuzilmasining asosi va raqobat 
ustunligining muhim manbaidir.  Oliy oʻquv 
yurtlari intellektual kapital, innovatsiyalar va 
yangi texnologiyalarni harakatlantiruvchi kuch 
hisoblanadi.

Kreativ iqtisodiyotning shakllanishi va 
rivojlanishi yangi hodisa boʻlib, iqtisodiy 
oʻsishning cheksiz resurslariga, insonning 
ijodkorlik qobiliyatiga asoslanadi. Yangi 
gʻoyalar shakllanishida ijodkorlik qobiliyati 
muhim ahamiyat kasb etadi. Yaratilgan ilmiy 
mahsulotlarni tijoratlashtirish orqali ortiqcha 
mehnat va kapital jalb qilmasdan ishlab 
chiqarishni kengaytirish imkoniyati yuzaga 
keladi. Bu jarayon cheklanmagan gʻoyalar va 
intellektual kapitalga asoslanadi. Uning natijasi 
esa qoʻshilgan qiymatning oʻsishiga va barqaror 
iqtisodiy taraqqiyotda namoyon boʻladi.

Dunyoda intellektual mehnat, innovatsion yechimlar va 
kreativ gʻoyalarga asoslangan iqtisodiyotni rivojlantirishga 
eʼtibor qaratayotgan mamlakatlar soni ortib bormoqda. Yaʼni 
kreativ iqtisodiyot jahon iqtisodiyotining eng rivojlanayotgan 
tarmoqlaridan biriga aylanyapti. 

Mamlakatimiz kreativ iqtisodiyotni rivojlantirish borasida yuqori salohiyatga ega. Chunki 
bu zamindan oʻz gʻoyalari bilan dunyo tamadduniga, jahon ilm-fani va madaniyatiga benazir 

hissa qoʻshgan Imom Buxoriy, Imom Termiziy, Abu Ali ibn Sino, Abu Rayhon Beruniy, Al-
Xorazmiy, Margʻinoniy kabi koʻplab buyuk mutafakkirlar, allomalar yetishib chiqqan.



Munosabat

Ulugʻbek YAZDONOV,
falsafa fanlari doktori, 
professor

Oila hayot tarzi bilan yaqindan tanishgan 
mahalladagi yoshlar yetakchisi tashabbusi bilan 
unga subsidiya asosida zamonaviy tikuv mashinasi 
olib berildi, xomashyo xarid qilish uchun sarmoya 
ajratildi. Muxlisa bu imkoniyatlardan samarali 
foydalandi. Uyda turib, buyurtmalar asosida milliy 
liboslar tayyorlash hadisini oldi. Ishlab topgan 
daromadining bir qismiga qoʻshimcha uskunalar 
xarid qilib, faoliyatini kengaytirib bormoqda.

Doniyor Tursunaliyev bir necha yil xorijda 
yollanma ishchi boʻlib ishladi. Mahalla yetakchisi 
bilan boʻlgan suhbatda parranda boqishga 
qiziqishi borligini bildirib, bu yoʻnalishda 
tadbirkorlik faoliyatini yoʻlga qoʻyishda amaliy 
yordam soʻradi. Subsidiya asosida inkubator olib 
berildi. Yosh tadbirkor bu yoʻnalishda oʻz oilaviy 
biznesini yoʻlga qoʻydi.

— Zamonaviy uskuna yordamida bir 
vaqtning oʻzida 500 joʻja olish imkoniyati bor, —  
D.Tursunaliyev. — Bir dona tuxumni  

Shuningdek, davlatimiz rahbari Oʻzbekis
ton kabi yosh va taraqqiyotga erishish yoʻllarini 
qidirayotgan davlatlar uchun “murakkab oʻtish 
davri” oson kechmasligini taʼkidlaydi.

Bundan xulosa shuki, biz barcha sohada 
amalga oshirayotgan ishlarimizda, avvalo, 
oʻz kuchimizga, salohiyatimizga va ichki 
imkoniyatlarimizdan kelib chiqqan holda 
yondashuvni amalga oshirishimiz kerak. Ogʻir va 
vazminlik bilan tashqi siyosatni davom ettirish, biz 
uchun barcha davlat va xalqlar “qadr-qimmatda 
tengdir” tamoyilini yanada mustahkamlash, unga 
amal qilish strategiyasini ishlab chiqishimiz 
zarur. Xalqimiz ijtimoiy hayotini oʻzgartirishdan 
bosh maqsad: “Bir boʻlsak — yagona xalqmiz, 
birlashsak — Vatanmiz!” tamoyili ostida butun 
jamiyatni jipslikka daʼvat etishni zamon talab 
etmoqda.

Jamiyat hayotiga chambarchas bogʻliq boʻlgan 
har bir sohaga sogʻlom muhit hamda ilmga 
asoslangan munosabatni kengaytirish va mus
tahkamlash, xalq dunyoqarashi va manfaatida 

kelajakka ishonch va barqaror taraqqiyotga erishish 
maqsadini uygʻotishga qaratilgan jamoatchilik 
fikrini shakllantirish zarur. Chunki kechani yod 
etishimiz, bugun haqida qaygʻurishimiz hamda 
ertangi kunga zamin yaratishga intilishimiz, bu 
yoʻlda barchamiz chuqur masʼuliyatni his etgan 
holda harakat qilishimiz orqali koʻzlangan ezgu 
maqsadga erishish mumkin. 

Bundan tashqari, ijtimoiy sohalarni 
modernizatsiya qilishda uzoqni koʻzlab tuzilgan 
rejalarni amaliy mexanizmi ustidan jamoatchilik 
nazoratini oshirish va bu orqali “adolatli jamiyat” 
konsepsiyasini yaratish zarur. Bugun ayrim 
sohalar (masalan, kundalik ijtimoiy hayotimizda 
uchrashi tabiiy boʻlgan maishiy holatlar ustidan) 
jamoatchilik nazorati tendensiyali kechayotgan 
boʻlsa-da, kelajak avlod taqdiri bilan bogʻliq 
koʻplab yoʻnalishlar “jamoatchilik eʼtiboridan” 
chetda qolmoqda. Jumladan, bugungi taʼlim 
taraqqiyotiga boʻlgan jamoatchilik munosabatiga 
toʻxtalib oʻtishni joiz topdik.

Nazarimizda, davlat tomonidan taʼlim va 
tarbiyaga ajratilayotgan ijtimoiy-iqtisodiy, 
huquqiy hamda maʼnaviy sarmoyalar keng 
koʻlamda kechayotganiga qaramasdan, aksariyat 
ota-onalar va yoshlar oʻrtasida taʼlimga boʻlgan 
“pessimistik munosabat” saqlanib qolmoqda. 
Albatta, buning obyektiv va subyektiv jihatlari 
mavjud. Ularning har biri oʻz qobigʻi doirasi — 
taʼlim va tarbiya tizimi samaradorligiga u yoki 
bu darajada taʼsir etmoqda. Masalan, taʼlim va 
tarbiya yoʻnalishida hukumat tomonidan olib 
borilayotgan islohotlar obyektiv zarurat boʻlib, 
undan koʻzlangan aniq maqsadlar mavjud. 
Bularga ilmga asoslangan jamiyat taraqqiyotiga 
erishish; har bir soha rivojini zamonaviy 
ilmiy salohiyatga ega kadrlar bilan qurish; 
maʼnaviyatli, maʼrifatli, dunyoqarashi keng, 
teran fikr yurituvchi, jamiyatdagi oʻzgarishlarga 
ongli munosabat bildirish koʻnikmasiga ega 
avlodni shakllantirish; jahonda hukm surayotgan 
ishsizlik muammosiga qarshi kurashish, aql 
zakovati, intellektual qobiliyati va oʻtkir zehni 
bilan dunyo “mehnat bozorida” munosib oʻrin 
topuvchi, yaʼni gastarbayter sifatida emas, 
balki intellektual salohiyatli kadrlar maqomida 
kirib borishiga erishishni kiritish mumkin. 
Shuningdek, dunyo tamaddunida oʻchmas iz 

qoldirgan buyuk ajdodlarga mos avlodlarini 
shakllantirish, yurtimiz ravnaqi yoʻlida 
mamlakatga olib kelinayotgan zamonaviy 
texnologiyalardan unumli foydalana oladigan 
yosh mutaxassislar qatlamini oshirish kabilar 
ham ustuvor masalalardir.

Shu maqsadlar yoʻlida olib borilayotgan 
islohotlar natijasi oʻlaroq keyingi yetti yillikda 
taʼlim va tarbiya tizimi samaradorligiga erishish 
uchun ajratiladigan sarmoyalar keng koʻlamda 
real hayotimizga kirib kelmoqda. Xususan, 
1991-2016-yillar oraligʻida maktabgacha taʼlimga 
bolalarni qamrab olish darajasi 27 foizdan 
oshmay kelayotgan edi, bugun bu koʻrsatkich 
74,6 foizga koʻtarildi. Kelgusi besh yilda buni 80 
foizga yetkazish maqsad qilingan. Shunga mos 
ravishda yangi tipdagi, zamonaviy jihozlar bilan 
taʼminlangan maktabgacha taʼlim tashkilotlari 
soni keskin oshdi.

Yaqin-yaqingacha maktab bitiruvchilarining 
faqat 9 foizi oliy taʼlimga kirish imkoniyatiga 
ega edi. Bugun bu koʻrsatkich 42 foizdan oshdi. 
2030-yilga qadar 50 foizga chiqarish strategiyasi 
hukumat tomonidan ishlab chiqildi. Bilimli 

yoshlarni qoʻllab-quvvatlash maqsadida mutlaqo 
yangicha mazmun va shaklga ega boʻlgan 
Prezident, ijod va ixtisoslashtirilgan maktablar 
hamda xususiy maktablar tashkil etildi. 

Oliy taʼlimga qamrovni oshirish orqali 
ilmli, dunyoqarashi keng, zamonaviy kasb-
hunarga ega avlodni yetishtirish, maʼlum bir 
ilmiy ijod sohasini puxta egallagan “kuchli 
va qudratli yoshlar jamoasini” shakllantirish, 
shu orqali Uchinchi Renessansga poydevor 
qurishga qaratilgan davlatimiz siyosatini amalga 
oshirish maqsadida keyingi yetti yillikda oliy 
taʼlim muassasalarining soni 77 tadan 212 taga 
yetdi. Shu oʻrinda mulohaza qilib koʻrishimiz 
kerakki, biz davlat bosh islohotchiligida yaratib 
berilayotgan shart-sharoitlarga mos ravishda 
taʼlim va tarbiya samaradorligiga erishish yoʻlida 
qanday harakat qilmoqdamiz?! Amallarimiz 
niyatimizga, maqsadlarimiz jamiyat manfaatlariga 
mos ravishda parallel kechmoqdami?! 

Aslida, taʼlim va tarbiyaga ajratilgan sarmoya 
orqali jamiyatning yaqin kelajakdagi taqdiri 
hal etiladi. Shu sababli, tarixga murojaat etgan 
holda qarasak, barcha rivojlangan davlatlarning 

taraqqiyot poydevori — ilmli jamiyatni qurish 
konsepsiyasiga asoslanganini koʻramiz. Bu oliy 
maqsad yoʻlida jamiyatning har bir qatlami shaxsiy 
masʼuliyatni chuqur his etishi va birlashishi 
zarur. Aks holda, rejalar qogʻozda, maqsadlar 
“orzuda” qolib ketaveradi. Chunki Prezidentimiz 
haqli ravishda keltirib oʻtganidek, bugun yangi 
Oʻzbekiston taraqqiyotida “Najot — taʼlimda, 
najot — tarbiyada, najot — bilimda” konseptual 
gʻoyasi jamiyatning har bir qatlami ezgu 
maqsadiga aylanmas ekan, koʻzlangan marralarga 
erishish imkonsiz boʻlib qolaveradi. Buning uchun 
nima qilish kerak?

Birinchidan, taʼlimdan “biznes” yuritish, ozroq 
sarmoya kiritish evaziga koʻproq foyda olishni 
maqsad qilgan “subyektiv tadbirkorlik” muhitiga 
barham berish zarur. Birgina misol, bugun xususiy 
sektorga qarashli aksariyat maktabgacha taʼlim, 
maktab hamda oliy taʼlim muassasalarida sifatli 
taʼlim berish tizimini yaratish oʻrniga — koʻproq 
oʻquvchi yigʻish, ularni qiziqtiruvchi reklamalarni 
taqdim etish, jozibali, ammo taʼlim standartlariga 
javob bermaydigan xizmatlarni taklif etish orqali 
“kliyent”lar sonini oshirishga intilish tendensiyasida 
raqobatlashish ketmoqda. Oliy taʼlim miqyosida 
qaraydigan boʻlsak, hozirda nodavlat notijorat 
tashkiloti sifatida faoliyat yuritayotgan koʻplab 
xususiy oliy taʼlim dargohlarida maktabni 
oʻzlashtirish darajasi qanday baholanishidan qatʼi 
nazar, oʻqishga qabul qilish tizimi yoʻlga qoʻyilgan. 
“Buning nimasi yomon?” degan savol tugʻiladi.

Birlamchi javob shuki, jamiyatda maʼlum ilmiy 
ijodga, kasbiy mahoratga layoqati past boʻlgan 
oliy maʼlumotli kadrlar jamoasi koʻpayadi. 
Natijada ishlab chiqarish, xizmat koʻrsatish, taʼlim 
va tarbiya berish tizimini “orqaga tortuvchi” avlod 
shakllanadi.

Ikkinchidan, hukumatimiz tomonidan oliy 
taʼlim muassasalariga moliyaviy erkinlik berish 
tizimining ishlash mexanizmini modernizatsiya 
qilish kerak. Negaki hozirda oʻzini oʻzi moliyaviy 
taʼminlashga oʻtgan nafaqat xususiy, balki davlat 
oliy taʼlim muassasalarining deyarli barchasida 
“yashab qolish”ning najot yoʻli sifatida imkon 
qadar “cheklanmagan” miqdorda toʻlov kontrakt 
asosida abituriyentlarni yigʻish musobaqasi 
ketmoqda. Natijada aqlan zaif, oʻqishga layoqatsiz 
boʻlgan oʻquvchilar ham oliy taʼlimga kirib 
kelmoqda. Shuningdek, 10 yoki 20 barobar 
kontrakt toʻlovi asosida yoshlarni oliy taʼlimga 
qamrab olishga urinish ortidan ilm olishga emas, 
aksincha, tezroq oliy maʼlumotlilik belgisini 
beruvchi diplomga erishishni maqsad qilgan 
yoshlar qatlami oshib bormoqda. Bu borada 
bizning fikrimiz shunday: agar yoshlarning ilmga 
boʻlgan munosabati merkantilizm gʻoyasiga 
asoslanar ekan, jamiyatda ilmsizlar oshib, 
mansabparastlar, shaxsiy manfaatini jamiyat 
ehtiyojlaridan ustun koʻruvchi avlod shakllanib 
borishiga imkoniyat tugʻilaveradi.

Uchinchidan, sifatli taʼlim berish tizimiga 
oʻtish ustida jiddiy oʻylashimiz kerak. 
Yaʼni biz bugun sonni oshirish asnosida 
sifat koʻrsatkichlariga erishish ustida ham 

oʻylashimiz zarur. Aksincha ketaversa, falsafiy 
qonuniyatda aytilganidek, miqdor oʻzgarishlari 
— sifat koʻrsatkichiga oʻz taʼsirini oʻtkazib, 
tuzatib boʻlmas oqibatlarga olib keladi. Chunki 
yuqorida taʼkidlab oʻtganimizdek, bugungi 
yoshlarning aksariyatida umumiy oʻrta maktabda 
oʻqishdan maqsad — shahodatnoma olish va 
qaysidir oliy taʼlimga oʻqishga kirish boʻlib 
qolmoqda. Oʻquvchilarimizning katta qismida 
yaxshi koʻrsatkichlarda oʻqish, ilm olish kabi 
muqaddas tushunchalar ikkinchi darajali masala 
sifatida baholanmoqda. Buning oddiy sababi 
shundaki, oliy taʼlimga kirish teran va chuqur 
bilimga emas, “toʻlov qobiliyatiga” qarab 
belgilanishi ustuvorlashib bormoqda. Albatta, 
bunday qarash oʻz samarasini koʻrsatadi. Birgina 
misol, 2023-2024-oʻquv yili uchun oliy taʼlimga 
oʻqishga kirish maqsadida hujjat topshirgan 
abituriyentlarning 49,4 foizi 56,7 ballni toʻplay 
olmagan boʻlsa, 2024-2025-oʻquv yili uchun 
oʻtkazilgan imtihon natijalari oʻtgan yilga 
nisbatan ozroq ijobiy oʻzgarishga, yaʼni 46,9 
foizni tashkil etgan boʻlsa-da, ammo har ikki 
holatda ham 50 foizdan ortiq abituriyent bilimi 
56,7 ballga yetmadi. Sodda qilib aytganda, 
umumiy oʻrta taʼlim bitiruvchilarining kamida 
yarmi ikki bahoda maktabni tugatgan. Ularning 
oliy taʼlimga kirib kelishini tasavvur etaveramiz.

Toʻrtinchidan, taʼlimga kredit-modul 
tizimini kiritishdan asosiy maqsad nima ekani 
borasida ham oʻylab koʻrish kerak. Chunki 
maʼlum fanlarni oʻzlashtirmay semestrga qolib 
ketishi qanday oqibatlarga olib kelishi bugungi 
aksariyat talabalarni oʻylantirgani yoʻq. Sababi 
shundaki, talabalar oliy taʼlim muassasasi 
tomonidan belgilangan maʼlum vaqt oraligʻida, 
oʻzlashtirmagan fanidan kredit toʻlovini qilib, 
xoʻjakoʻrsinga oʻzlashtirish asnosida keyingi 
bosqichga oʻtib ketmoqda. Bu birinchidan, yoshlar 
psixologiyasida pulini toʻlasam, oʻtaman va 
kursdan kursga qolmayman, degan tushunchani 
uygʻotayotgan boʻlsa, ikkinchidan, fanning 
qadrsizlanishiga, ilmsizlik yanada oshishiga olib 
kelmoqda.  

Beshinchidan, taʼlim va tarbiya berish 
dargohlarida ilmga boʻlgan munosabat 
obyektivlikka asoslanishiga erishish zarur. 
Masalan, oliy taʼlimga ishlab chiqaruvchi 
tashkilotlarni jalb etish, ular tomonidan maʼlum 
summada baholanuvchi loyihalarni bajarishga 
buyurtma berish, korxona istiqboliga xizmat 
etuvchi innovatsion loyihalar ustida oliy taʼlimni 
ijrochi tashkilot sifatida kirib borishiga erishish 
masalalariga eʼtibor qaratish tavsiya etiladi. Negaki 
oliy taʼlim — talabadan kelayotgan kontrakt ustida 
bosh qotirish oʻrniga, ishlab chiqaruvchi tashkilot 
tomonidan taqdim etiladigan amaliy loyihalarni 
bajarish asnosida daromad topish borasida 
oʻylar ekan, ilm rivojlanadi, ishlab chiqaruvchi 
kutayotgan salohiyatli kadrlar shakllanadi, 
nazariya va amaliyot oʻrtasida funksional 
integratsiya yuzaga keladi. Bu jarayonni tadrijiy 
rivojlantirish orqali biz Uchinchi Renessansga 
poydevor qurishimiz mumkin boʻladi.

1000-1200 soʻm atrofida xarid qilib, undan olingan 
joʻjalarni ikki hafta parvarishlab, har birini 15-
20 ming soʻmdan sotib, daromad koʻryapmiz.  
Bu, bir kunda oʻrta hisobda 700 ming degan 
gap. Toʻgʻrisi, xorijda ishlab ham bu qadar koʻp 
daromad topmagandim. Ayni kunda faoliyatimni 
kengaytirish, tuxum va goʻsht yoʻnalishida 
parrandachilik tarmogʻini tashkil qilish uchun yangi 
loyihalarni amalga oshiryapman. Buning uchun 
barcha sharoit, imkoniyatlar bor.

Bachqir mahallasi tuman markazidan olisda 
joylashgan agrar hudud. 3320 nafar aholining 911 
nafarini yoshlar tashkil etadi. Keyingi yillarda yoshlar 
bandligini taʼminlash, tadbirkorlik, kasb-hunarga jalb 
etish, boʻsh vaqtlarini mazmunli oʻtkazish borasida 
olib borilayotgan islohotlar qishloq yoshlari hayot 
tarziga oʻziga xos oʻzgarish, yangilanishlar olib kirdi.

— Har bir yosh oʻziga yarasha yashash tarzi, 
orzu-havas, dunyoqarashga ega, — deydi yoshlar 
yetakchisi Abubakr Ahrorjonov. — Ular tomonidan 

bildirilgan takliflarning asosiy qismini zamonaviy 
kasblar egallash, axborot texnologiyalarini 
oʻrganish va xorijiy tillarga oʻqish, dehqonchilik 
uchun yer olish bilan bogʻliq istaklar tashkil qiladi. 
Joriy yilning oʻzida ishsiz, “Yoshlar daftari”ga 
kirgan, mehnat migratsiyasidan qaytgan 75 nafar 
yoshga ekin maydonlari ajratib berildi. Suvga 
qulay, unumdor yerlarda dehqonchilik qilayotgan 
yoshlar mehnatlari samarasidan mamnun. Keyingi 
ikki yilda bu yoʻnalishda 150 dan ortiq yoshlar 
bandligi taʼminlandi. Mahallamizda ishsiz, 
bekorchi yoshlar yoʻq.

Abrorjon Mamajonov baxtsiz hodisa tufayli 
nogiron boʻlib, toʻshakka “mixlanib” qoldi. Bu 
holat yosh oila hayot tarziga salbiy taʼsir koʻrsatmay 
qolmadi, albatta. Farzandlari juda yosh, joʻjabirday 
jon. Shunday kunlarning birida mahalladagi yoshlar 
yetakchisiga uchrashdi, dasturlash sohasiga qiziqishi, 
ammo bu yoʻnalishda yetarli malakaga ega emasligi, 
ustiga-ustak, kerakli jihozlar ham yoʻqligini bildirdi. 

Yoshlar yetakchisi tashabbusi bilan Abrorjon 
tuman markazidagi dasturlash oʻquv markaziga 
bepul jalb etilib, kerakli bilim va koʻnikmaga 
ega boʻldi. Saxovatpesha homiylar koʻmagida 
zamonaviy noutbuk sovgʻa qilindi. Bu 
imkoniyatlar oilani yangi hayotga, orzu-maqsad 
yoʻlida intilishga undadi.

— Yaqinlarim mehr va koʻmagidan kuch 
olsam-da, ertangi kunga boʻlgan ishonchim yoʻq 
edi, — deya xotirlaydi Abrorjon. — Yoshlar 
yetakchisiga rahmat, meni yana hayotga qaytardi. 
Oʻquv kursiga yetaklab olib bordi. Markazda 
sevgan mashgʻulotim bilan shugʻullanishim uchun  
qulay sharoitlar yaratib berildi. Toʻy-marosimlarda 
olingan videolavha, suratlarni montaj qilib 
beraman. Ijtimoiy tarmoq orqali oddiy arqondan 

turli uy-roʻzgʻor anjomlari tayyorlashni oʻrganib 
oldim. Nogiron boʻlsam-da, oilam, yaqinlarim 
koriga yarab turibman, hayotda oʻz oʻrnimni 
topganimga shukrona aytaman.

Abubakr bu vazifada ish boshlaganidan buyon 
mahalla yoshlari hayot tarzi bilan bogʻliq koʻplab 
tashabbuslar quloch yoydi. Bilimli, izlanuvchan 
yoshlarni qoʻllab-quvvatlash, ragʻbatlantirish 
maqsadida hududdagi 10-umumtaʼlim maktabida 
“Mahalla raisi, maktab maʼmuriyati va yoshlar 
yetakchisi” stipendiyasi joriy etildi. Gʻoliblar oʻquv 
yilining chorak yakunlari boʻyicha ragʻbatlantirib 
boriladi. Yoshlar boʻsh vaqtini mazmunli oʻtkazish, 
sogʻlom turmush tarzini targʻib qilish, ommaviy 
sport turlarini rivojlantirishga qaratilgan “Mahalla 
raisi va yoshlar yetakchisi” kubogi musobaqalarini 
oʻtkazish anʼanaga aylandi. 

Bu yoʻnalishda olib borilayotgan ishlar 
besamar ketayotgani yoʻq. Mahalla yoshlari 

“Besh tashabbus” olimpiadasi doirasida oʻtkazib 
kelinayotgan bahslarda bir necha bor gʻoliblar 
qatoridan joy oldi. 2022-yilda 27-30 yoshgacha 
boʻlgan ayollar yengil atletika bahslari respub
lika bosqichi gʻolibligini qoʻlga kiritdi. Bu 
yoʻnalishda boshlangan yutuqli odimlar bardavom 
boʻlib bormoqda. Oʻtgan yilgi bellashuvlarda esa 
16-21 yoshli yengil atletikachi qizlarning qoʻli 
baland keldi. Musobaqa nizomiga koʻra, sport 
turi sovrindorlarini ragʻbatlantirish maqsadida 
mahalla hududida universal sport maydonchalari 
qurib berildi.

— Mahallamizda yengil atletika, futbol, 
shaxmat-shashka sport turlariga qiziqish katta. 
Lekin kerakli sharoit, jihozlar yoʻq edi, — deydi 
jamoa aʼzosi Musharraf Murodaliyeva. — 

Aksariyat bellashuvlar moslashtirilgan ochiq 
maydonlarda oʻtkazilardi. Qishda loy, yozda 
chang qoplagan oʻyin maydonlari talabga javob 
bermagani uchun koʻplab noqulaylik, kutilmagan 
jarohatlar kelib chiqishiga sabab boʻlgan. Yangi 
sport maydonida oʻyin amaliyoti uchun yaratilgan 
sharoitlar har qanday ob-havoda ham sport bilan 
muntazam shugʻullanish, iqtidorlilarni tanlash, 
ragʻbatlantirish imkoniyatini bermoqda.

Universal sport maydon mahalla yoshlari bilan 
gavjum, fayzli. Bu yerda turli sport tadbirlari, 
bellashuvlar oʻtkazish anʼanaga aylangan. Mahalla 
yoshlari futbol boʻyicha oʻtkazilayotgan DXX 
kubogi bahslari viloyat bosqichi ishtirokchilariga 
aylandi.

— Abubakr mahallaning bolasi. Shu bois, 
hududdagi har bir tengdoshining xohish-istaklari, 
maqsad, qarashlari, muammolari unga yaxshi 
tanish. Yoshlar unga ishonadi, ortidan ergashadi, 
qoʻllab-quvvatlaydi, — deydi MFY raisi Yunusali 
Maʼmirov. — Har bir ishni “mahalla yettiligi” bilan 
hamjihatlikda olib borayotganimiz oʻz samarasini 
beryapti. Ikki bor “Tashabbusli budjet” loyihalari 
tanlovida gʻolib boʻldik. Natijada mahallamizdagi 11 
kilometrdan ortiq ichki yoʻllar toʻliq asfaltlashtirildi, 
taʼmirtalab yoʻllar qolmadi. “Mening bogʻim” 
loyihasi dorisida  500 tupga yaqin mevali va 
manzarali daraxt koʻchatlari ekildi. “Bir nuroniy 
oʻn yoshga masʼul”, “Keksa avlod uchrashuvlari” 
loyihalari doirasida koʻplab maʼnaviy tadbirlar, uch 
avlod uchrashuvlari oʻtkazib kelinmoqda. Natijada 
yoshlar ishtirokida jinoyatchilik, bezorilik, oilaviy 
ajrim bilan bogʻliq salbiy jihatlar barham topmoqda.

Mahallada “Yosh sartarosh” xayriya aksiya
larini oʻtkazish anʼanaga aylandi. Tadbir doi
rasida hududda faoliyat koʻrsatib kelayotgan 
6 ta tadbirkorlik subyekti nogiron, ijtimoiy 
himoyaga muhtoj, xasta kishilar holidan xabar 
olib, bepul xizmat koʻrsatib keladi. Yoshlar 
talab va istaklari asosida yaqin kunlarda fan va 
xorijiy tillar, kompyuter savodxonligi, taekvondo 
sport toʻgaraklari yoʻnalishida yangi markaz 
faoliyat boshlaydi. Hayotbaxsh islohotlarning 
tashabbuskori, ijrochilari ham mahalla yoshlari. 

Rasuljon KAMOLOV,
“Yangi Oʻzbekiston” muxbiri   

taʼlim va tarbiya tizimini isloh etishga 
qaratilgan saʼy-harakatlar xususida

Yangi Oʻzbekistonni qurish, uni rivojlangan davlatlar qatoriga 
olib chiqish maqsad qilingan bugungi davrda barcha sohalar katta 
oʻzgarishlarni boshdan kechirmoqda. Bu yoʻldagi saʼy-harakatlarimiz 
oldida ulkan rejalar va sinovlar turgani ham haqiqat. Prezidentimiz 
fikri bilan aytganda, jahonda nimalar boʻlayotganini siyosatdan uzoq 
odam ham koʻrib bilyapti. “Men siyosatchi emasman”, degan odam 
ham koʻrib, tushunib yetyapti. Juda koʻp masalalar bor, yechimi yoʻq. 
Xalqaro maydonda balans buzildi, qonun-qoidalar mutlaqo oʻzgardi. 
Hatto doʻstim, deb yurgan davlatlar orasida oʻzaro ishonch yoʻq 
boʻldi desak, bu ham adolatdan boʻladi. Ertaga dunyoda bu notinchlik 
koʻlami qayergacha kengayishini hech kim bilmaydi.

MAHALLADA ISHSIZ VA
 BEKORCHILAR YO‘Q

Fargʻona viloyatining Buvayda tumanidagi “Bachqir” mahalla 
fuqarolar yigʻinida istiqomat qilayotgan Muxlisaxon Islomova bobosi va 
buvisi qaramogʻida yashaydi. U nogiron — eshitmaydi, gapira olmaydi. 
Ammo mahalla, jamiyat hayotidan uzilib qolgani yoʻq. 

Yuksalish pallasi

Oliy taʼlimga qamrovni oshirish orqali ilmli, dunyoqarashi keng, zamonaviy kasb-hunarga 
ega avlodni yetishtirish, maʼlum bir ilmiy ijod sohasini puxta egallagan “kuchli va qudratli 

yoshlar jamoasini” shakllantirish, shu orqali Uchinchi Renessansga poydevor qurishga 
qaratilgan davlatimiz siyosatini amalga oshirish maqsadida keyingi yetti yillikda oliy taʼlim 

muassasalarining soni 77 tadan, 212 taga yetdi.

Viloyat markazi Termizda esa ishbi
larmonlarga yaratilgan eʼtibordan bahra olib, 
oʻz tadbirkorligini yoʻlga qoʻygan Afgʻonis
ton, Rossiya, Turkiya, Tojikiston kabi davlatlar 
fuqarolari, Hindistondan kelib tahsil olayotgan 
200 dan ziyod talaba yoshlarga har qadamda 
duch kelasiz. 

Tahlillarga koʻra, 2022-yilda vohaga 147 
ming nafar xorijlik sayyoh tashrif buyurgan. 
2023-yil yakuniga qadar bu raqam qariyb 4 
barobarga oshib, 570 mingni tashkil etgan. 
2024-yilning oʻtgan davrida esa 223 ming 
turist kelgan. Bu esa mazkur koʻrsatkich oʻtgan 
yilning mos davriga nisbatan qariyb 2 martaga 
ortganini anglatadi. Shunga mos ravishda joriy 

taʼkidlashdi. Shundan soʻng ikki yil chet eldagi 
shifoxonaga qatnashib, oz boʻlsa-da, bolalarini 
davolatishdi. Baribir ikkalasi ham ikkinchi guruh 
nogironi boʻlib qoldi. Bu orada keyingi ikki 
qizi ham bir oz ulgʻayib qolgandi. Doktorlar 
aytishganidek, aynan balogʻat yoshiga kelib 
bu qizlarning ham sogʻligʻida oʻzgarish boʻlib, 
kattalari singari holatga tushdi. Taqdirning achchiq 
qismatiga bardosh berib, bularni ham davolatishga 
harakat qilishdi. Ammo bir oz foyda berganini 
aytmaganda, katta oʻzgarish boʻlmadi. 

Sabrning tagi sara oltin
Peshonaga bitilganini oʻzgartirish kishi

ning qoʻlidan kelmas ekan. Er-xotin bir-
biriga suyanib, imkoniyati cheklangan toʻrt 
farzandini oʻqitishga bel bogʻladi. Oʻzlari 
istiqomat qilayotgan Qarshi shahridagi Beklar 
mahallasiga yaqin 7-maktabga berishdi. Lekin 
imkoniyati cheklangan nozik qalbli bolalarni 
ilmga qiziqtirishning oʻzi boʻlmasdi. Shu 
sabab, oʻzi ham mutolaani yaxshi koʻrgani 
bois, Abduahat aka roʻzgʻordan orttirganiga 
kitob xarid qilib keladigan boʻldi. Gohida oʻzi, 
koʻpincha turmush oʻrtogʻi qiziqarli ertaklar, 
hikoyalarni, qissalarni bolalariga oʻqib berardi. 
Kun sayin bolalarning kitobga boʻlgan qiziqishi 
ortib bordi. Endilikda kun botib, qorongʻu 

boʻlishini intizorlik bilan kutishar, onasidan 
kechagi hikoyaning davomini oʻqib berishini 
iltimos qilishardi. Oʻzlari ham kitob oʻqiydigan 
boʻlishsa-da, lekin onasining oʻqib berishi juda 
yoqimli edi. Oiladagi kitobxonlik taʼsirida 
bolalarning maktabdagi oʻqishi ijobiy tomonga 
oʻzgardi. Ilm-fanga boʻlgan qiziqishi orta 
boshladi. Natijada toʻngʻich farzand maktabni 
bitirgan yili oliygoh talabasi boʻldi. Opasidan 
soʻng ukasi ham universitetga oʻqishga kirdi.  

Quvonchli kunlarning oʻziga xos tashvishi 
ham bor ekan. Bir vaqtning oʻzida ikki farzandini 
kontrakt asosida oʻqitish oson boʻlmadi. 
Shunday boʻlsa-da, bolalari imkoniyati 
cheklangan boʻlishiga qaramasdan biror marta 
hech bir joydan yordam puli olishni xayoliga 
ham keltirishmagan. Halol mehnat bilan 
roʻzgʻor tebratayotgan oila endilikda koʻproq 
harakat qiladigan boʻldi. Ayniqsa, Halima opa 
kunduzi oʻrta maktabda dars berar, tushdan 
soʻng maxsus maktab-internatda tarbiyachilik 
qilardi. Tun qorongʻisida uyiga qaytardi. Gohida 
qattiq non yeb, boriga bardoshli boʻlgan paytlari 
ham boʻldi. Lekin hech qachon biror korxona 
yoki xonadon eshigini taqillatib borishmadi, 
biror joyga ariza koʻtarib, chopishmadi. 
Aksincha, oʻz oilasining muammosi oʻziniki 
ekanini yaxshi anglab, boriga qanoat qilishga 
majbur boʻldi. Hattoki, mahalla raisiga chiqib 
bir bor boʻlsa-da nolimadi. Bunday jasorat esa 

yilning oʻtgan davri mobaynida viloyatda 
turizm eksporti 12 million dollarga yetgan.

Yil yakunigacha buni 30 million dollarga 
yetkazish maqsad qilingan. Bu boradagi 
ishlarni samarali tashkil etish xavfsiz turizmni 
taʼminlash boshqarmasi xodimlariga ham 
katta masʼuliyat yuklaydi. Shu bois, bugun 
soha vakillari oʻz faolligi va tashabbuslarini 
namoyon etmoqda.

— Davlatimiz rahbarining 2019-yil 
6-martdagi “Transport va turizm obyektlarida 
jamoat xavfsizligini taʼminlashning samarali 
tizimini joriy etishga oid qoʻshimcha chora-
tadbirlar toʻgʻrisida”gi qarori asosida 
mamlakatimizning barcha hududlarida boʻlgani 
kabi viloyat ichki ishlar boshqarmasi tarkibida 
ham xavfsiz turizmni taʼminlash boshqarmasi 
tashkil etilgan, — deydi Surxondaryo viloyati 
xavfsiz turizmni taʼminlash boshqarmasi boʻlim 
boshligʻi Farrux Qodirov. — Albatta, sayohatga 
otlanayotgan turist uchun tashrif buyurayotgan 
manzili xavfsiz va xizmatlar sifati namunali 
boʻlishi muhim. Xavfsiz turizmni taʼminlash 
boshqarmasi xodimlari butun viloyat boʻylab 
sayyohlarga namunali tarzda xizmatlar koʻrsatib 
kelmoqda. Viloyat markazida situasion-tahliliy 
markaz tashkil etilgan. Unda vohaga kirib 
keluvchi sayyohlar ketgunga qadar kameralar 
orqali kuzatib boriladi. Chunki ularning 
xavfsizligi juda muhim. Xodimlar uchun 
barcha texnik jihozlar berilgan. Yaʼni xodimlar 
tomonidan viloyat hududiga kelgan xorijiy 
va mahalliy sayyohlarning shaxsiy va mulkiy 
xavfsizligi taʼminlanib, ularga qoʻshimcha 
qulayliklar yaratilmoqda. 

Bugungi kunda jahon turizm bozori 9 trillion 
dollarni tashkil etmoqda. Dunyoda ish bilan 
band aholining har oʻninchisi ushbu sohada 
faoliyat yuritmoqda.

Oʻzbekiston ham turizm sohasida oʻz 
imkoniyatlarini kengaytirib borayotgan 
mamlakatlardan biri. Surxondaryoda mingga 
yaqin madaniy meros obyektlari hamda 2 ta 
yirik muzey bor. Bular ham vohaning ulkan 

turizm xizmatlarini diversifikatsiya qilish, 
soha uchun xavfsiz hudud sifatidagi imijini 
mustahkamlash maqsadida salmoqli ishlar 
amalga oshirilmoqda. 

Buyuk Ipak yoʻli chorrahasida joylashgan 
Surxon vohasi Zarautsoy, Kampirtepa, 
Jarqoʻton, Sopollitepa, Dalvarzintepa kabi 
qadimiy obidalar, Boysuntogʻ tizmasidagi ajib 
tilsimli Gʻur-gʻurtepa gʻori, Sangardakning 

bilan ham hamisha sayyohlar eʼtibori markazida 
boʻlgan. Ajdodlarimiz yaratgan bebaho 
qadriyatlar, turfa urf-odat va anʼanalar, nodir 
meʼmoriy va tarixiy ahamiyatga molik obidalar 
nafaqat yurtdoshlarimiz, balki xorijlik sayyohu 
tarixshunos olimlarni ham oʻziga tortadi. 

— Surxondaryoga bir necha bor kelganman. 
Kishini ruhan sokinlashtiradigan manzillardan 
biri bu Termizdagi Hakim at-Termiziy majmuasi. 
Nariroqdan koʻhna Amudaryo oqib turadi, 
daryoning narigi tomoni Afgʻoniston davlati. 
Bu majmuaning tevarak atrofiga boqasiz. 
Eski Termizning koʻhna nishonalari, qadimiy 
devorlar. Kelib-ketuvchilarning ham ziyoratgoh 
boʻlgani sabablimi, juda ohista harakati kishi 
qalbini xotirjam qilmasdan qolmaydi. Qarang, 
sukunat qoʻshigʻidek, — deydi italiyalik sayyoh, 
tadqiqotchi Federiko Valpot. — Bu yerga qachon, 
qaysi vaqt kelmang sayohatchilar bilan gavjum 
ekaniga guvoh boʻlasiz. Birgina biz turgan 

Hakim at-Termiziy ziyoratgohini aylanib, olam-
olam taassurot oldik. Ziyoratgoh shundoqqina 
Amudaryoning yoqasida qad rostlagan. Alloma 
diniy va dunyoviy ilmlarni chuqur egallagan 
ekan, 400 dan ortiq asar yozgani ham bizning 
qiziqishimizga sabab boʻldi. Vohaning nafaqat 
osori atiqalari, balki tabiati, mehmondoʻst xalqi, 
madaniy boyliklari, urf-odat va anʼanalari — 
hamma-hammasi ajoyib. 

Shunday. Oʻzbekiston oʻzining maftunkor 
tabiati, fusunkor togʻlari va boshqa nomoddiy-
madaniy boyliklari bilan dunyo sayyohlarini 
oʻziga jalb etib kelmoqda. Bu qadim oʻlkaga bir 
qadami yetgan kishi takror kelishni niyat qiladi. 
Ayniqsa, yoz faslida sayyohlar oqimi karrasiga 
ortgan. Sababki, sayyohlar tinch, obod va osuda 
yurtni tanlashadi.

Sarvar TOʻRAYEV,
“Yangi Oʻzbekiston” muxbiri

Bir vaqtlar Surxondaryo haqida 
gap ketganda, uch tomondan 
uchta davlat bilan chegaradosh 
va bu qoʻshni qardosh hamda 
birodar mamlakatlar bilan 
aytarli aloqalar, bordi-keldi 
munosabatlari yoʻq bir manzil 
xayolga kelardi. Bugun 
voha, tom maʼnoda, sharq-u 
gʻarbni mamlakatimiz bilan 
bogʻlovchi asosiy koʻprikka, 
tranzit yoʻlaklaridan birining 
chorrahasida joylashgan 
hududga aylangan. Endilikda 
uning qadim qadriyat va 
anʼanalari, tarixi bilan tanishib, 
tabiatini tomosha qilib yurgan 
koʻplab xorijlik sayyohlarni 
uchratasiz. 

matonatdan 
SABOQ BERUVCHI OILA

Xiylasi oʻtmadi
Bu voqea boʻlganiga, adashmasam, ikki 

yildan oshdi. Viloyat hokimi navbatdagi 
fuqarolar qabulini bir tumanda oʻtkazishi 
aytildi. Qabul jarayonlarini yoritish istagidagi 
jurnalistlar ham taklif etildi. Shular qatorida 
men ham bor edim. 

Oldindan eʼlon berilgani uchun shu 
kuni koʻpchilik jam boʻldi. Viloyat hokimi 
boshchiligida boshqarmalar boshliqlari, tuman 
hokimlari tegishlicha qabul boshlab yuborgan. 
Jarayonni kuzatib borar ekanman, hech bir 
fuqaro bu yerga bejizga kelmaganiga amin 
boʻldim. Biri uy-joy muammosi, biri ish, yana 
boshqasi yordam puli, xullas, har kimning oʻz 
aytar gapi bor. Lekin aksariyat kishilarning 
yillab yechimini kutayotgan tashvishlari 
mavjud ediki, rahbarlar ham imkon darajasida 
shu yerning oʻzida hal qilishga harakat qilardi. 

Bir payt viloyat hokimi qabuliga yoshi 
keksaroq otaxonni ikki kishi ikki tomonidan 
yetaklab kirdi. Otaxon arang qadam tashlar, rosti, 
koʻrgan kishining rahmini keltiradi. Bir amallab 
stulga oʻtirgan ota gapni nolishdan boshladi. 
Anchagina dardi hol qilgach, yashashga uyi 
yoʻqligini, biror boshpana berishmasa koʻchada 
qolishini aytib, kuyinardi. Viloyat rahbari otaning 
manzili yozilgan qogʻozga koʻz yugurtirib, 
farzandlari bor-yoʻqligini, oilaviy ahvolini soʻradi. 

U kishi toʻrt oʻgʻli borligini, lekin hovlini 
egallab olgani bois, chol-kampirga joy 
yetmayotganini taʼkidladi. Bir oz suhbatdan 
soʻng otaxon yashaydigan mahalla raisini 
chaqirishdi. Rahbar mahalla raisidan otaning 
oilaviy sharoitini soʻragan boʻldi. Aniq 
gapirmagan rais nimadandir xijolat chekardi. 
Soʻng oʻrganib chiqaylik, keyin javobini 
aytamiz, deya otaxonga ruxsat berishdi. Yana 
oʻsha ikki kishi bir amallab qoʻltiqlashgancha 
olib chiqishdi.  Mahalla raisi hozir kelishini 
aytib, otaxonning ortidan  chiqdi. Keyingi 
kishiga navbat berilib, jarayonda raisning 
qaytib kelishi ham koʻpchilikning yodidan 
koʻtarilgandi.  

Bir oz vaqt oʻtib, mahalla raisi koʻrinish berdi. 
Qoʻlida telefoni bilan rahbarga yaqinlashdi va 
telefonidagi video tasvirlarni koʻrsatarkan, u 
yerdagi holatni koʻrib, koʻpchilik qatori men ham 
ajablandim. Taajjubki, boyagina ikki kishi arang 
qoʻltiqlab olib kirgan, arang gapiruvchi keksa 
kishi qoʻlini orqaga qilgancha dadil qadam tashlab 
ketardi. Tasvirga olinayotganini sezmagan shekilli, 
oʻzicha qoʻlini siltab-siltab qoʻyadi. Buning 
guvohi boʻlgan kishi shunday yoshda qilgan ishiga 
attang, deyishdan oʻzga chora yoʻq edi. Lekin 
meni boshqa narsa oʻylantirardi. Nabiralariga 
nasihat beradigan boboning shunchalik artistlik 
qilib, rolga kirishiga nima majbur etdi ekan? 

Nahotki, or-nomusni ham ortga surib, shunday 
qilish mumkin. Afsuski, koʻrganlarimiz haqiqat 
edi.  

Bundaylarni koʻrib, gohida oʻzimizcha 
xulosa chiqaramiz. Bugun odamlar: “Boqi
manda, bersang yeyman, ursang oʻlaman, 
qabilida ish tutuvchilar koʻpayib ketdi, hech 
bir kishida oriyat qolmadi”, deya koʻp gapiradi. 
Yoʻq, aslida, unday emas. Shoshilinch xulosa 
chiqarish notoʻgʻri. Shunday matonatli kishilar 
borki, ularni yuqoridagi kishilarga oʻrnak qilib 
koʻrsatsang arziydi. Quyida ibratli oila hayoti 
haqida soʻz yuritamiz.

Kutilmagan sinov...
Hech bir kishi taqdir bitigini oldindan 

oʻqib ololmagani kabi yangi turmush qurgan 
Xidirovlar oilasi ham shirin hayot ostonasida 
orzulari ulkan edi.  Ularning bir-biriga boʻlgan 
mehr-muhabbatini, munosabatini  koʻrgan kishi 
havas qilmasdan qolmasdi. Shu sabab boʻlsa 
kerak, eng namunali yosh oilalar qatorida 
boʻlgan. 

Koʻp oʻtmay oila quvonchi yanada ortib, 
farzand dunyoga keldi. Baxtiyorlik nashidasi 
boʻlgan qiz chaqaloq ikki yosh oʻrtasidagi bir-
biriga boʻlgan mehrni yanada mustahkamlashga 
sabab boʻldi. Niyat qilishganidek, qizaloq ortidan 
ikki yil oʻtib oʻgʻil dunyoga keldi.  Endi bolalarini 
hech kimdan kam boʻlmasdan voyaga yetkazish 
uchun er va xotin astoydil ishlardi. Oila boshligʻi 
Abduahat aka yoʻl qurilish boshqarmasida 
muhandis, turmush oʻrtogʻi Halima opa 
oʻqituvchilik qilardi.

Barchasi koʻngildagidek edi. Ammo 
toʻngʻich farzand chamasi oʻn yoshga qadam 
qoʻygan paytlarda sogʻligʻida jiddiy muammo 
yuzaga keldi. Ayniqsa, boʻgʻim kasalligi avj 
olib, yurishlarida salbiy oʻzgarishlar paydo 
boʻla boshladi. Kutilmagan holatni koʻrib 
shoshib qolishdi. Oradan koʻp oʻtmasdan yosh 
qiz nogiron boʻlib qoldi. Ajablanarlisi, sogʻlom 
voyaga yetib kelayotgan oʻgʻlida ham aynan 
oʻn bir yoshga yetmasdan shu holat takrorlana 
boshladi. Bir qaygʻusi ikkita boʻlgan ota-ona 
bolalarining dardiga darmon boʻlish istagida 
toʻrt tomonga yugurardi. Kimdir u dedi, yana 
birovi boshqa sabab dedi. Xullas, davo istab 
kirmagan eshigi, soʻrab-surishtirmagan tabibu 
shifokori qolmadi. Bu orada bir kishi xorijdagi 
aynan shu sohada ish olib borayotgan doktor 
manzilini berdi. 

Katta umid ila bolalarini olib xorijga yoʻl 
olgan ota-ona u yerda ancha vaqtgacha boʻldi. 
Bir qator tekshiruvlardan soʻng bolalarida bu 
kasallik ota yoki ona tomondan oʻtib, irsiy ekanini 
aytib, imkoni boricha davolab, bolalarni qisman 
mustaqil harakatlanishiga yordam berishini 

kamdan-kam insonlarda boʻlishini, bu oilaning 
holidan xabardor boʻlganlar yaxshi bilardi. 
Keyinchalik kichik ikki qiz ham maktabni 
tugatib, universitetga oʻqishga kirdi. Halima 
opa oʻzi oʻqituvchi boʻlgani bois, qizlarining 
bilim olishiga doim koʻmak berib bordi. Bu 
orada pensiyaga chiqqan Abduahat aka ham 
bekor oʻtirmadi. Yoshligidagi qiziqishi qayta 
uygʻonib, mahalladagi yoshlarga shaxmat 
oʻrgatadigan boʻldi. Biror ishga kirishsa, 
astoydil bel bogʻlab bajaradigan Abduahat 
akaning shogirdlari tez orada mamlakat 
chempionligini qoʻlga kiritdi.  

Koʻngillarni togʻdek 
koʻtargan mukofot

Oilaning eng kichigi Nilufar ham birinchi 
guruh nogironi. U shunday boʻlsa-da, biror 
marta afsus chekmagan. Aksincha, kishi 
xohlasa, har bir narsaga erishishi mumkinligini 
amalda isbotladi. Bolalik paytdanoq 
tirishqoqligi bois, onasi hamrohligida maktabga 
borar, keyinchalik esa oʻzi aravachani mustaqil 
boshqarib boradigan boʻldi. Maktabda ham 
barcha ustozlarini lol qoldirib, doim aʼlo 
baholarga oʻqishga intildi. Ayniqsa, ingliz tiliga 
qiziqishi yuqoriligi sabab astoydil oʻrganishga 
harakat qildi va uddasidan chiqa oldi. Shundan 
soʻng uyda bekor oʻtirishni istamasdan yaqin 
atrofdagi ingliz tiliga qiziquvchi bolalarga 
saboq berishni boshladi. Bu bilan u oʻz bilimini 
yanada mustahkamlab bordi va mahalladagi 
yoshlarning boʻsh vaqti mazmunli oʻtishiga 
hissa qoʻsha boshladi. 

Bundan tashqari, yangiliklar yaratishga 
intildi. Xususan, koʻzi ojiz oʻquvchilar ing
liz tilini yaxshi oʻzlashtirishi uchun yangi 
qoʻllanma tayyorladi. Unda qogʻozda turli 
hayvonlar, sabzavotlarning rasmi boʻrttirib 
chizilgan boʻlib, qoʻl bilan paypaslagan 
kishi buni anglashi va xorijiy tilda qanday 
nomlanishi shu orqali oʻrgatiladigan boʻldi. 
Uning bu qoʻllanmasi koʻpchilik mutaxassislar 
tomonidan eʼtirof etildi. 

Maktabni aʼlo baholarda tugatgan Nilufar 
Qarshi davlat universitetiga oʻqishga hujjat 
topshirdi. Kontrakt asosida talabalikka tavsiya 
etildi. Oilasiga ogʻiri tushmasligi uchun oʻqishni 
rad etdi. Bu hol ikkinchi yil ham takrorlandi. 
Jiddiy hozirlik koʻrishi natijasida uchinchi yil 
xorijiy tillar boʻlimiga grant asosida oʻqishga 
qabul qilindi. 

— Qirq yilga yaqin maktabda oʻqituvchilik 
qildim, — deydi Halima aya Xidirova. — Rostini 
aytsam, qattiq non tishlab oʻtgan kunlarimiz koʻp 
boʻldi. Qiyinchilikka sabr qilib, oldinga harakat 
qilinsa, barchasi oʻz izmiga tushib ketarkan. 

xorijlik sayyohlarni 

surxondaryo O‘ziga chorlamoQda

sayyohlik-rekreatsion potensialini tashkil 
qiladi. Shu bois, viloyatda turizm bozorining 
jozibadorligi, raqobatbardoshligi hamda 

moʻjizaviy sharsharasi, Xoʻjamayxona, 
Omonxonaning shifobaxsh buloqlari va bosh
qa koʻplab moddiy hamda nomoddiy boyliklari 

Nilufar Xidirova universitetni tamomlagach, shu oliygohga ishga taklif etildi. Ayni 
paytda Qarshi davlat universiteti lingvistika kafedrasida oʻqituvchi. U yaqinda 

davlatimiz rahbari farmoniga asosan, “Jasorat” medali bilan mukofotlandi.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Otasi bilan halol yedirib-ichirish uchun doim 
mehnatda boʻldik. Qarang, biror marta birovdan 
yordam soʻrash xayolimizga ham kelmagan. 
Bir kuni qarindoshlardan biri mehmonga kelib 
qoldi. Ahvolimizni koʻrib achingan shekilli, 
mahalladan, hokimiyatdan yordam soʻrashimizni 
aytib, tanbeh berdi. Otasi esa oʻsha vaqtning 
oʻzida: “Roʻzgʻorimdagi tashvish meniki, ogʻirini 
ham, yengilini ham oʻzim koʻtaraman”, deya 
javob bergandi. Shu gap boʻldi-yu, boshqa birov 
bu haqda ogʻiz ochmaydigan boʻldi. Mana, 
Yaratganga shukr. Bugun barchasini oʻqitdik, 
oliy maʼlumotli qildik. Hozir biri dasturchi, biri 
iqtisodchi, ikkisi ingliz tili oʻqituvchisi. Yaxshigina 
maosh olmoqda. Oʻzim oʻqitgan shogirdlarim 
doim soʻrab turishadi.

Barcha qiyinchiliklar ortda qoldi. Yaqinda 
qizim davlat mukofoti bilan taqdirlanganini 
eshitib, koʻnglim togʻdek yuksaldi. Sabrning 
tagi sara oltin, deganlari shu boʻlsa kerak-da.

Nilufar Xidirova universitetni tamomlagach, 
shu oliygohga ishga taklif etildi. Ayni 
paytda Qarshi davlat universiteti lingvistika 
kafedrasida oʻqituvchi. U yaqinda davlatimiz 
rahbari farmoniga asosan, “Jasorat” medali 
bilan mukofotlandi.

— Prezidentimizning menga bergan yuksak 
mukofoti biz uchun katta quvonch boʻldi, — 
deydi Nilufar Xidirova. — Ayniqsa, onamning 
quvonganini koʻrsangiz edi. Haligacha koʻpchilik 
tabriklashadi. Bu medal, eng avvalo, ota-
onamning xizmatlariga berilgan yuksak eʼtirof, 
deb oʻylayman. Sababi, bizni shu holimizcha 
tarbiyalab, biror marta oʻksitmasdan voyaga 
yetkazishdi, oʻqitishdi. Jamiyatda oʻz oʻrnimizni 
topishda katta koʻmakchi boʻlishdi. Buning uchun 
ularga doim taʼzimdaman. 

Bilasizmi, barcha opalarim, akam qatori 
men ham oʻqishga qiziqishimning eng birinchi 
sababchisi ota-onam. Boisi, biz yotadigan 
xonaning har tarafi javon toʻla kitoblar edi. 
Boʻsh qoldikmi, kitob oʻqishga harakat 
qilardik. Kim koʻp kitob mutolaa qilishi bilan 
bahslashardik. Natijada oʻzimiz sezmagan 
holda ilmga shoʻngʻib ketganmiz. Samarasi 
bugun amalda namoyon boʻlmoqda... 

Toʻrt nafar imkoniyati cheklangan farzandni 
tarbiyalab, ularni voyaga yetkazish uchun oʻziga 
xos matonat kerakligini yaxshi bilamiz. Bundan 
tashqari, har birini oliy maʼlumotli qilib, 
jamiyatda oʻz oʻrnini topishiga sharoit yaratish 
har kimning ham qoʻlidan kelavermaydi. 
Abduahat aka bilan Halima ayaning umr daftari 
koʻpchilikka ibrat boʻlsa ajabmas. Ayniqsa, 
boqimandalikni oʻziga kasb qilgan ayrim 
kimsalar uchun namuna boʻlsa qanday yaxshi. 

Akbar RAHMONOV,
“Yangi Oʻzbekiston” muxbiri  


